CONGREGATIO GENERALIS LIII
22 octobris 1963

Excmus P. D. PericLiEs FrvrIcl, arch. tit. Samosatensis, secreta-
rius generalis Ss. Concilii:

Moderabitur hanc quinquagesimam tertiam congregationem gene-
ralem em.mus ac rev.mus D. card. Gregorius Petrus Agagianian.

Communico Patribus exitum ultimae suffragationis heri peractae,
nempe III emendationis:

Praesentes votantes . . . . . . . . . . 2.141
Dixerunt placer . . . . . . . . . . . 2130

mon placet . . . . . . . . . 9
Votanulla. . . . . . . . . . . . . 2

Ergo placuit emendatio.

Hodie prosequentur, durante disceptatione circa schema de Ecclesia,
suffragationes circa emendationes de cap. IV schematis de sacra Liturgia,
nempe de Officio divino.

Durante hac congregatione distribuentur etiam emendationes circa
cap. V schematis de sacra Liturgia, et suffragatio circa has emendationes
incipiet feria V proxima: nempe hodie et crastina fiet suffragatio super
emendationes de cap. IV; feria V et VI, suffragatio de cap. V.

Etiam hodie secretaria generalis, cum permissione em.mi praesi-
dis, distribuet Patribus libellum, confectum a Commissione Perma-
nenti Conventuum Internationalium Apostolatui Laicorum provehendo
(COPECIAL), cui titulus De laicorum apostolatu organizato bodie toto
in orbe terrarum diffuso. Est libellus bene riteque confectus, in quo
prostant omnes formae organizatae apostolatus laicorum in hoc mundo.
Ex hoc libello mire patet quot optimis modis laici possunt apostolatum
suum exercere et ministros Christi, nempe episcopos et sacerdotes, adiu-
vare, in fine vitae aeternae Consequendo.

Ut videtis, venerabiles Patres, hodie fient, una cum schedula prae-
sentiae, octo distributiones, Cogitetis laborem assignatorum locorum.
Ergo parcatis si praesertim his diebus secretaria generalis coacta est
respondere negative ad eos qui petunt ut circulares distribuantur, etiam

si circulares proveniunt ab organis publicis. Non semper hoc est facile.
Aliqui Patres questi sunt quod in aliquo sectore non pervenirent vel
non pervenerint aliquae distributiones. Sed ego rogo omnes vos, vene-
rabiles Patres, ut omnes vos nos adiuvetis, quia labor assignatorum loco-
rum, praesertim in his rebus, est valde arduus et defatigans. Gratias.

Nunc lego nomina eorum qui verbo uti petierunt circa cap. III
schematis de Ecclesia: em.mi ac rev.mi DD. cardd. Antonius Caggiano,
arch. Bonagrensis in Argentina, Leo-lToseph Suenens, arch, Mechlinien-
sis-Bruxellensis in Belgio; exc.mi DD. Henricus Trindade, arch. Botu-
catuensis in Brasilia, Ioseph Ruotolo, ep. Uxentinus in Italia, Casimirus
Morcillo, arch. Caesaraugustanus in Hispania, Tulius Daem, ep. Antver-
piensis in Belgio, Sebastianus Soares de Resende, ep. Beirensis in Mo-
zambico, Franciscus Marty, arch. Remensis in Gallia, Vincentius En-
rique, ep. Celsonensis in Hispania, Ioannes Schiitte, sup. gen. S.V.D,,
Marius Maziers, ep. aux. Lugdunensis in Gallia, Franciscus Seper, arch.
Zagrabiensis in Iugoslavia, Marcus McGrath, ep. aux. Panamensis in
Panama, Iacobus Ménager, ep. Meldensis in Gallia, Ignatius Ziadé, arch.
Berytensis Maronitarum in Libano, Alfonsus Uribe, ep. aux. Carthagi-
nensis in Columbia, Emmanuel Larrain, ep. Talcensis in Chilia, Ioan-
nes Healy, ep. Gibraltariensis in Gibraltaria, Toannes Przyklenk, ep.
Ianuariensis in Brasilia, Blasius I’Agostino, ep. Vallensis in Lucania
in Italia, Raphaél Moralejo, ep. aux. Valentinus in Hispania, Villelmus
Van Zuylen, ep. Leodiensis in Belgio, Laurentius Shehan, arch. Baltimo-
rensis in Statibus Foederatis Americae Septemtrionalis, Toseph da Silva,
ep. tit. Thiavensis, Ioseph Arneri¢, ep. Sibenicensis in Tugoslavia, Em-
manuel Conde, ep. Cordubensis in Hispania, Hermenegildus Florit, arch.
Florentinus in Italia, Ernestus Primeau, ep. Manchesteriensis in Stati-
bus Foederatis Americae Septemtrionalis.

Moderator: Legatur nunc alia emendatio de sacra Liturgia.
Secretarius generalis: Videatis pag. 6 fasciculi, ad art. 68, emen-
datio 4: pag. 186, linn. 8-10 (videatis pag. 33, n. 89 ¢) huius fasciculi} ...

[cf. pag. 114].

1

Emmus P. D. ANTONIUS carp. CAGGIANO
Archiepiscopus Bonaérensis

Em.me Praeses, venerabiles Patres conciliares, carissimi Fratres
Qbservatores et Auditores,

Nova ordinatio capitum schematis constitutionis dogmaticae de Ec-
clesia, ab em.mo D. card. Suenens proposita, placet ac proinde ipsi adhae-
teo. Tamen titulus cap. 1V: de laicis in specie magis placeret si ita muta-
retur: de laicis in Ececlesia Christi, sicuti bene expressit exc.mus Pater
conciliaris D. Ludovicus Carli, ep. Signinus. Ratio est quia non solum
vita christiana laicorum sed etiam ipsa eorum activitas apostolica semper
eminenter socialis est in unitate mystici Corporis Christi quod est Ec-
clesia.

Multa bene et pulchre in capitibus de Ecclesia, de populo Dei et
de laicis dicta sunt quae non repetam. Observationes tamen aliquas
liceat mihi proponere.

Et quidem, in primis, relate ad « regale sacerdotium ».

Ad vitandam confusionem, plus quam conveniens videtur clare ex-
ponendum esse disctimen inter sacerdotium omnium fidelium — quod
improprie vocatur universale — et sacerdotium hierarchicum.

Etenim sacerdotium universale utrumque complectitur, scil. sacer-
dotium omnium fidelium et sacerdotium hievarchicum.! Ac proinde mi-
nus recte eorum discrimen exprimeretur si sermo fieret de « sacerdotio
universali » pro fidelibus, et de « ministeriali » pro sacerdotibus Ordi-
nis sacramento consecratis. Exc.mus Pater conciliaris D. Thomas Cooray,
arch. Columbensis in Ceylon, discrimen significare proposuit his ver-
bis: « sacerdotio spirituali » pro primis, et « sacerdotio sacramentali »
pro secundis.

Exc.mus, vero, Pater conciliaris D. Paulus Barrachina, ep. Oriolensis
in Hispania, de sacerdotio « improprio » fidelium locutus est.

Ambo, certe, discriminandi necessitatem bene percepetunt et, pro-
positionibus suis, lucem novam indiderunt. Tamen, adhuc locus datur
novae propositioni quae rectius fortasse discrimen hoc acclarare potest.

« Regale sacerdotium », de quo Petrus in prima epistola, cap. II,
vers. 9, loquitur, est regale sacerdotium populi Dei, « universale » qui-
dem, de quo scil., omnia membra Corporis Christi mystici, quod est
Ecclesia, participant, quod quidem est vere et proprium sacerdotium
quo summum et aeternum sacerdotium ipse Christus Iesus, per parti-

cipationem, in terris perpetuare instituit. Tamen, cum sacerdotium fide-
lium a « ministeriali » certo distinguatur, rectius — saltem mihi vide-
tur* — « sacerdotium inchoativum » diceretur relate ad « ministeriale »,
cum ambo efusdem sacerdotii Christi Iesu distincti modi participationis
sint. Inchoatur quidem sacerdotium® baptismate, in omnibus fidelibus;
deinde Ordinis sacramento perficitur in sacerdotio « ministeriali » pre-
sbyterorum; et ad plenitudinem denique evehitur, consecratione sacra-
mentali episcoporum,

Secundo autem, relate ad apostolatum laicorum notare vellem:

1. Patet, sine dubio, hoc problema esse maximi momenti pro Ec-
clesia Dei in Evangelii diffusione toto orbe terrarum.

2. Nostrum Concilium, inter alias res graves, hanc certe gravissi-
mam solvendam habet; nempe: populum Dei, non solum de iure sed
etiam de obligatione apostolatus conscium reddere, ita ut « pastores
qui instituti non sunt ut totum onus sanctificandi Corporis in se susci-
piant, fideles ita pascant ac regant, ut cuncti suc modo ad commune
opus explendum cooperentur », sicuti in introductione novi cap. IV
de laicis in specie optime scriptum est. ‘

3. Si missio evangelizandi mundum, recte et intelligatur et agatur
a cuncto populo Dei, ab integro Corpore Christi mystico, i. e.: tum a
pastoribus tum a laicis omnibus in unitate Ecclesiae, facies universae
terrae certe immutabitur rapidius quam cogitari possit.

Totum Corpus Christi mysticum, nullo membro excluso, ex natura
sua, eminenter missionarium est, cuius missio essentialis est diffundere
Evangelium in universo mundo; unusquisque secundum dona a Deo
accepta et saltem oratione, exemplo et testimonio suae vitae et laboris,
si verbo fidem diffundere et defendere possibile non esset.

Igitur prima res est, et quidem urgens et gravis, ita laicos in Ec-
clesia docere, informare et instituere ut apti reddantur fide illustrata
et ardenti caritate ad apostolatum exercendum diversis modis et formis,
quibus rerum circumstantiae in nostro mundo hodierno exigunt.

Diffusio enim et defensio regni Dei pendet a vigore vitae supernatu-
ralis totius populi Dei.

Affirmandum igitur est, laicorum apostolatum esse de essentia vitae
christianae et complere apostolatum hierarchicum, cum ambo necessarii
sint ad expansionem totius Ecclesiae Christi.*

Exc.mus Pater conciliaris Joseph Ruotolo, ep. Uxentinus, proposuit
« ut fusiori ratione exponatur fundamentum theologicum sacramenti
confirmationis, cum sit sacramentum maturitatis vitae christianae » et
« indicetur etiam fundamentum historicum apostolatus laicorum ».

Ad rem quod attinet, in hoc casu sufficeret exponere fundamentum

theologicum, quod quidem adest et est ontologicum in ordine superna-
turali.

Hoc tamen fundamentum datur in schemate, cum de Ecclesia ut my-
stico Corpore Christi, in cap. I de Ecclesiae mysterio, n. 5, pag. 9, eius
doctrina exponitur; etiam cum de sacerdotio universali, necnon de sensu
fidei et charismatibus christifidelium exponit « indolem sacram et orga-
nice exstructam communitatis sacerdotalis in sacramentis inniti et per ea
ad actum deduci », sicut videri potest in pag. 7, linn. 22-40.

Tamen quomodo connexa videri possunt haec fundamenta theologica
cum apostolatu laicorum novi cap. IV, cum de Cotpore mystico agatur
in prima parte de Ecclesia, pag. 9; et de sacramentis baptismatis et con-
firmationis in secunda parte, pag. 7?

Propterea cum res maximi momenti sit, saltem fundamentum theo-
logicum innuere, cum in concreto de apostolatu laicorum agitur, neces-
sarium videtur,

Multa tamen alia quae cum apostolatu laicorum evidenter connexa
sunt et determinanda quidem erunt ut recte procedatur, non tamen in
hoc capite includi necesse est, cum revera® exstet schema proprium,’
decimum, de apostolatu laicorum, in quo concrete de eius natura, de
finalitate et de modis ipsum exercendi agetur. Conveniens, igitur, videtur
ad cap. X remittere tractandas quaestiones a Patribus propositas circa
notas constitutivas et organizativas apostolatus laicorum. Dixi.

In textu scripto tradito: ' deest. * deest. % deest. 4 deest.
5 deest, ¢ deest.

2
Emamus P. D. LEO IOSEPH carp. SUENENS

Archiepiscopus Mechliniensis-Bruxellensis

Venerabiles Fratres,

In n. 24 ... pauca dicuntur de charismatibus christifidelium, quae
pauca impressionem possent dare® ac si tractaretur hic tantummodo de
aliquo phaenomeno peripherico et accidentali ..’. Tamvero oportet ¢
iste aspectus clarius, et proinde fusius, exponatur.

Omnino vitandum est ne structura hierarchica Ecclesiae appareat ut
apparatus administrativus sine intima connexione cum donis charisma-
ticis Spiritus Sancti in #psa Ecclesia’ Encyclica Mystici Corporis hac de
te profundius loquitur quam schema nostrum.

... Tempus Ecclesiae quae peregrinatur ..." usque ad parousiam Do-

mini tempus est Spiritus Sancti. Per Spiritum Sanctum nempe Chri-
stus ..." populum Dei ..’ eius debilitatibus ac peccatis non obstantibus,
de guibus optime beri cardinalis Meyer," Ecclesiam, populum vivificat
atque in omnem veritatem inducit ...", Ecclesia igitur vocatur habitacu-
lum Dei in Spiritu...”

Hinc Spiritus Sanctus datus est non pastotibus tantum, sed om#ibus
omnino christianis: « Nescitis quia templum Dei estis, et Spiritus Dei
habitet in vobis? », dicit Paulus ...". Omnes christiani in baptismo ..."
recipiunt Spiritum Sanctum ..."*, Ecclesia tota igitur essentialiter est
realitas vere pueumatica, superaedificata non tantum super fundamentum
apostolorum sed ..." et prophetarum. In Ecclesia Novi Testamenti Deus
« dedit quosdam quidem apostolos, quosdam autem prophetas »..."

Spiritus Sanctus sese manifestat in Ecclesia in multitudine et pleni-
tudine donorum suorum spiritualium quae vocantur in Scriptura pneu-
matica ...” aut charismata ...”, Certe, tempore S. Pauli, charismata etiam
valde extraordinaria ac mira, sicut « glossolalia extatica » ..." aut cha-
risma sanitatum ...” in Ecclesia manifestabantur. Sed ne cogitetur chari-
smata Spiritus exclusive aut praesertim in istis phaenomenis potius
extraordinariis et miris consistere.

Iam Paulus loquitur, e. g., de charismate sermonis sapientiae ac
scientiae ...2, de charismate fidei ...*, de charismate docendi...”, exhortandi
seu consolandi ...*, atque ministrandi ...”, de charismate discretionis spi-
rituum ..”, de charismate opitulationum et gubernationum ...”, etc. etc.

Ita S. Paulo Ecclesia Christi viventis non apparet tamquam aliqua
organizatio administrativa, sed ut vivens complexus donorum, charisma-
tum, ministrationum, Omnibus et singulis christianis datus est Spiritus,
qui omnibus et singulis dat sua dona, sua charismata, « secundum gra-
tiam quae data est nobis, differentia »...”

Audiamus Paulum dicentem™: « Et quosdam quidem posuit Deus
in Ecclesia primum apostolos, secundo prophetas, tertio doctores... Num-
quid omnes apostoli? numquid omnes prophetae? numquid omnes doc-
tores? »...”

Schema de Ecclesia quod loqueretur tantum de apostolis eorumque
successoribus nec loqueretur etiam de prophetis et doctoribus deficeret
in re gravi®

.. Qualis esset Ecclesia nostra sine charismate doctorum seu theo-
logorum? Et qualis esset Ecclesia nostra sine charismate prophetarum
seu hominum ex inspiratione Spiritus loquentium, qui instantes « op-
portune importune » ...” Ecclesiam aliquando dormientem excitabant,
ne Evangelium Christi in praxi negligeretur?

Ecclesia non tantum temporis * S. Thomae vel S. Francisci ...” indi-

get charismatibus doctorum et prophetarum et aliarum ministrationum,
sed etiam * et hodie et quidem in vita sua quotidiana et ordinaria... *

Certe charismata in Ecclesia sine ministerio pastorum essent inordi-
nata, sed e contra ® ministerium ecclesiasticum sine charismatibus esset
pauper et sterile.

... " Pastorum ...
promovere et augere.

Pastorum ..* est laicos qui omnes eorum donorum ac charismatum
gaudent ¥ et saepe saepius maiorem experientiam spiritualem in mundo
hodierno * habent, diligenter et aperto corde audire et cum eis dialogum
vivum itetum atque iterum inire,

Pastorum est denique et ipsi charismata meliora aemulari...” Sane,
pastoribus reverentia ac oboedientia debetur ab omnibus fidelibus, efianz
maximis donis praeditis.® Sed viceversa charismatibus et impulsibus
Spiritus Sancti, qui saepe saepius per christianos laicos nec in dignitate
positos spirat, pariter reverentia debetur. Unde Paulus omnes christia-
nos necnon pastores admonet: « Spiritum nolite exstinguere. Prophetias
nolite spernere. Omnia autem probate: quod bonum est tenete »...*

# est charismata Spiritus in Ecclesia® detegere,

Concludendo: in ordine theologico, propono ut caput de populo Dei,
secundum ea quae dicta sunt, emelioretur *:

1. Simul cum structura ministeriali, eruatur in toto capitulo struc-
tura charismatica Ecclesiae, sensu lato sumendo vocem structurae™

2. Momentum charismaticum in populo Dei fusius et magis concrete
extollatur,

3. Speciatim momentum prophetarum ac doctorum in Ecclesia con-
sideretur.

4. Habitudo pastorum ad charismata fidelium modo magis positivo
et constructivo describatur.

5. Ne oblivioni detur doctrina S. Pauli de libertate filiorum Dei in
Ecclesia.

Concludendo: in ordine practico, concludo his votis: ut appareat
etiam in Concilio, et oculis omnium, fidem nostram in charismatibus Spi-
ritus Sancti in ™ christifidelibus:

1. Augeatur numerus et universalitas auditorum laicorum.

2. Invitentur ut auditores etiam mulieres quae, ni fallor, dimidiam
partem humanitatis constituunt.

3. Invitentur tandem fratres et sorores magnarum Congregatio-
num ¥ quia et ipsi et ipsae pertinent ad Ecclesiam Dei,” Spiritum Sanc-
tum acceperunt et Ecclesiam inserviunt fam gemerose ™ ut pars electa
gregis Domini. Gratias.

12

1 2 3

In textu scripto iradito: ' cap. IIT schematis. suggerere. in vita
Ecclesiae, * momentum vitale horum charismatum pro aedificatione Corpo-
ris mystici clarius, ac proinde fusius, exponere. 3 tota Ecclesia diffusis. ¢ Cha-
rismata pro omnibus christianis, T per saecula, ¥ glorificatus, ? escha-
tologicum, 0 deest. ¥ coadunat, purificat. 1 Spiritus Sanctus ita est
primitiae (Rom. 8, 23), est pignus Ecclesiae (2 Cor. 1, 22; 5, 5) in hoc mundo.
B (Eph, 2, 22). (1 Cor. 3, 16). % fidei sacramento, % Omnes chri-
stiani « lapides vivi » sunt aedificandi in « domum spiritualem »: oikos pneuma-
tikos (1 Petr. 2, 5). Y ut dicitur Epb. 2, 20. 18 alios vero evangelistas,
alios autem pastores et doctores... » (Eph. 4, 11; of. 3, 5). (1 Cor. 12, 1;
14, 1}. ® (Rom. 12, 6; 1 Cor. 12, 4.9, 28, 30 s.; 1 Tim. 4, 14; 2 Tim. 1, 6,
1 Petr, 4, 10). 2 (1 Cor. 12, 10. 28. 30; 14, 18. 26; Act. 19, 6). 2 (1 Cor.
12, 9. 28. 30; cf. 1 Cor. 12, 10; 12, 28 s.; Gal. 3, 5). B (1 Cor. 12, 8).
(1 Cor. 12, 9). 5 (Rom. 12,7; 1 Cor. 12, 28 s.; 14, 26). % (Rom. 12, 8).
7 (Rom. 12, 7). % (1 Cor. 12, 10). ® (1 Cor. 12, 28). H (Rom. 12, 6).
« Unicuique autem datur manifestatio spiritus ad utilitatem » (I Cor. 12, 7), 1. €.
« ad aedificationem Ecclesiae » (I Cor, 14, 12), Unusquisque christianus sive
litteratus sive illitteratus in vita sua quotidiana suum charisma habet, sed — uti
dicit S. Paulus — « omnia ad aedificationem Ecclesiae fiant » (1 Cor. 14, 26;
cf. 14, 3-5). 3 jterum apostolum affirmantem, 2(1 Cor. 12, 28s.).
B gravis momenti, ¥ Charismata in Ecclesia hodie. B(2 Tim. 4, 2).
* saeculis praeteritis, non tantum tempore. 7 Assisiensis, *® deest.
¥ Relinquamus enim illa « charismata clariora » et veniamus ad ista « charismata
simpliciora » ad quae alludit schema de Ecclesia. Nonne cognoscimus omnes, sin-
guli pro uniuscuiusque dioecesi, laicos viros vel feminas, qui vere a Domino
quasi vocantur et charismatibus variis a Spiritu donantur, in re catechetica, in
opere evangelizationis, in campo actionis catholicae cuiuscumque formae, in
actione sociali et caritativa? Nonne ex experientia quotidiana scimus et perspici-

mus actionem Spiritus Sancti non esse extinctam in Ecclesia? % vice versa.
# Officium pastorum quoad charismata, # sive Ecclesiarum localium et par-
ticularium, sive Ecclesiae universalis. ® Ecclesiis instinctu quodam spirituali.
# Ecclesiae, % ac singuli suis donis ac charismatibus ditantur, % in vita
mundi hodierni, % (1 Cor. 12, 31), ® ab illis etiam gui maximis donis
instruuntur, ® (1 Thess. 5, 19-21). Ille complexus donorum, charismatum

ac ministrationum nequit in aedificationem Ecclesiae actuari et inservire, nisi in
libertate filiorum Dei quae, ad exemplum S. Pauli, ab omnibus pastoribus tuenda
atque promovenda est. % perficiatur, ' elaboretur in toto capite « dimen-
sio » charismatica Ecclesiae, * fides nostra in charismatibus datis a Spiritu
Sancto omnibus, 53 fratres et sorores religiosi. ¥ populum Dei. % deest.

Moderator: Legatur runc emendatio circa caput de sacra Liturgia.
Secretarius generalis: Emendatio V: pag. 186, post lin. 10 (confe-
ratis pag. 33, n. 89 d) hutus fasciculi) ... [¢f. pag. 115].

3
Exc.mus P. D, HENRICUS HECTOR GOLLAND TRINDADE

Archiepiscopus Botucatuensis

Minimus omnium, audeo, in hac magnifica aula conciliari, duo
verba facere, humiliter, coram vobis, venerabiles Patres, auditores et
observatores carissimi — sed firmiter, magno cum animo, quia haec
verba faciam etiam coram Deo, cui nos, omnes, de hac permagna gratia,
quae est Concilium Oecumenicum Vaticanum II, pastorale definitum
vel pastorale ' nominatum, tempus opportunissimum ad faciem Ecclesiae
renovandam, sicut dixerunt Ioannes XXIIT et, nuper, Paulus VI, ponti-
fices maximi, secundum cor Christi — nos omnes rationem reddituri
sumus.

Primum verbum est de « introductione » ad cap. III, de Ecclesia,
ubi legitur (pag. 5, lin. 8): « Pastores scil. instituti sunt, non ut
toturn onus aedificandi mystici Christi Corporis in se suscipiant ». Haec
enuntiatio mihi minus bene sonat, quia in forma negativa, et quia false
interpretari posset, tamquam si pastores {qui sunt etiam legislatores)
partem oneris sui super laicorum humeros reponere vellent, ad seipsos
liberandos, quod Deus avertat. Nos, enim, pastores, vere instituti su-
mus ut totum onus aedificandi mystici Christi Corporis in nobis susci-
plamus — pastoribus enim, non laicis, dictum est: « Ite, praedicate
Evangelium omni creaturae... » ...°. Nobis, non laicis, dictum est a Do-
mino, sacerdote et victima: « Hoc facite in meam commemoratio-
nem... » ..., Propterea tamquam nobis dicta, libenter legimus verba
Pauli: « Qui altari deserviunt, cum altari participant.., qui Evangelium
annuntiant, de Evangelio vivant... » ...}, Et praesertim, non de laicis, sed
tantum de pastoribus sunt verba Isaiae prophetae, sanctificata a Summo
Sacerdote Christo Tesu, qui de se ipso affirmare potuit: « Ego sum
Pastor bonus », ef verba sunt haec’: « Spiritus Domini super me, prop-
ter quod unxit me, evangelizare pauperibus » (de quibus — proh do-
lor — vix loquitur hoc schema guod « de populo Dei » nominatur),
sic « evangelizare pauperibus » ° misit me, « sanare contritos corde, prae-
dicare captivis remissionem et caecis visum... » ...", Haec est clarissima’
consecratio nostra!

Verum est quod hoc onus gravissimum, nos soli portare non pos-
sumus. Ea propter introductio humanissime concluditur his verbis: « Pa-
stotes... ita pascant et regant (puto,’ e. g., verbis et factis bonitatis, abne-
gationis, paupertatis et multiformis caritatis), sic, ita pascant, ut cuncti

suo modo et in suo ordine ad commune opus explendumn cooperentur ».
Et meminisse iuvat laicos, qui vitam degunt perfectam christianam
— saltem conantur vivere vitam vere christianam ° — ut medicos, scrip-
tores, magistros, operarios, negotiatores, et praesertim ut patres et matres
familias vere christianos,”" iam realiter et efficaciter adiuvare pastores ad
Corpus Christi mysticum aedificandum, summa vi exemplorum, laborum,
dolorum et orationum eorum. Sed vivant! Et vivant alii, qui in vita Ec-
clesiaec a principio et semper, numquam defuerunt, qui sponte sua
apostolatum verum vel specificum nobiscum facere volunt, quod det
nobis semper bonus Pastor, lesus Christus.

Secundum verbum et ultimum erit de adhortatione in fine huius ca-
pitis (pag. 11, lin. 21), ubi legitur: « Etiam in difficilioribus adiunctis
positi, ne erubescant Evangelium ».

In memoriam revocemus quod haec verba scripta sunt iis qui iam
nobiscum Evangelium, aliquo modo, docent et aliquod apostolatum fa-
ciunt. Parcite mihi, venerabiles Patres, si audeo humiliter et sincere
dicere quod haec locutio « ne erubescant Evangelium », sicut aliquid
periculosum mihi videtur. Praeceptum enim Evangelium non erube-
scendi episcopis, clericis, religiosis et laicis commune est. Si nos vero,
legislatores, haec verba in memoriam revocare volumus tantum laicis
qui nos adiuvare volunt, timeo ego ipsos (qui in mundo versantur et
frequenter audiunt voces operariorum et juvenum et non christianorum
et, praesertim, voces pauperum et indigentium mazlfis * cum lacrimis)
ipsos nobis respondere posse quod nullo modo erubescunt Evangelium
Iesu Christi, sed non raro erubescunt eos — pastores, religiosos, sacer-
dotes, clericos —, qui praedicant Evangelium Christi, sed non vivunt
secundum Evangelium Christi, quod, puto, forsitan impedimentum ma-
ximum esse pro apostolatu laicorum, et etiam pro vocationibus sacerdo-
talibus authenticis.

Verbum hoc paulinum « non erubesco Evangelium »,° vere splen-
didum, apostolus non ad alios nec de aliis dixit, sed audacter dixit ad
Romanos illius temporis, dominatores, divites, elatos, carnales, paganos,
qui et humiles et pauperes et leproses, amicos speciales Iesu Christi,
aspernebantur — et de seipso romano ad Romanos dixit: « Non eru-
besco Evangelium », i. e. non erubesco Evangelium humilitatis, Evan-
gelium paupertatis, Evangelium verae fraternitatis et iustitiae et cari-
tatis.

Conclusio. Ad primum, submisse propono ut in introductione sim-
pliciter dicatur: « Pastores instituti sunt ut onus aedificandi mystici
Christi Corporis in se suscipiant, sed ita pascant et regant, verbis et

exemplis, ut cuncti, suo modo et in suo ordine, ad commune opus ex-
plendum libenter cooperentur ».

Ad secundum, sic propono: « Etiam in difficilioribus adiunctis po-
siti, officilum suum ardenter impleant, ut fiat voluntas Dei, sanctificatio
nostra, et Patris, qui in caelis est, reghum adveniat »,

Verbum autem Pauli sit nobis semper in corde et in vita: « Non eru-
besco Evangelium pauperum ». Dixi.

In textu scripto fradito: ' deest. 2 (Mc. 16). Y (Le. 22). 4 (1 Cor. 9).
5 (Io. 10). 5 deest. T (Le. 4. & deest. ® deest, 1 deest,
I deest. 2 deest. B deest,

4
Exc.mus P. D. IOSEPH RUOTOLO

Episcopus Uxentinus-S. Mariae Leucadensis

Venerabiles Patres conciliares,

Schema de populo Dei et speciatim de laicis, quod est cap. III
de Ecclesia, laudandum mihi videtur propter expositionis claritatem et
propter afflatum pastoralem, quo imbutum est. Nonnulla tamen viden-
tur contrahenda et alia addenda quoad tractationem de laicis.

Tractatio completa, si consideretur etiam schema X (de apostolatu
laicorum) apparet longior quam opus sit; ipsum puto posse contrahi in
unum schema, exponendo tantum principia generalia et excludendo nor-
mas practicas, quae in ipsis statutis sccietatum enuntiantur et evolvun-
tur, vel in frequentibus adhortationibus Summorum Pontificum.

Quoad caput, de quo discussio fit et quod maximi momenti est pro
tota tractatione, haec mihi videntur addenda:

1. Quodnam est fundamentum theologicum huius apostolatus? Noto
guoad banc rem gquod aliqguomodo accepto observationes numc factas
ab emmo card. Caggiano. Meum desiderium esset ut omnia quae de
apostolatu laicorum dicuntur in unum schema fundantur.

Quodnam est fundamentum theologicum huius apostolatus'? Si in-
spicitur schema, n. 23, pag. 5, fundamentum theologicum reponitur
in baptismate, in quo remote ipsum sacerdotium universale habet ful-
crum,

Sed, practer baptismum, confirmatio videtur sacramentum — ut
ita dicam — specificum quoad laicorum apostolatum. De hoc sacramento
in schemate fit tantum brevis enucleatio, cum dicitur in pag. 7, n. 24,

linn. 26-27: « Sacramento confirmationis perficiuntur et robotantur ut
fidem verbo et opere simul diffundant et defendant ».

In Actibus Apostolorum confirmatio repraesentatur ut fidelium Pen-
tecostes. Legitur enim in cap. 8 ..%: « Cum autem audissent apostoli,
qui erant Terosolymis, quod recepisset Samaria verbum Dei, miserunt
ad eos Petrum et Toannem; qui cum venissent, oraverunt pro ipsis, ut
acciperent Spiritum Sanctum: nondum enim in quemquam illorum ve-
nerat, sed baptizati tantum erant in nomine Domini Iesu. Tunc impo-
nebant manus super illos, et accipiebant Spiritum Sanctum ».

Insuper dicendum est quod character confirmationis perficit baptismi
characterem et christianum aptum reddit ad fidem ex officio profitendam,
defendendam et propagandam; unde participem facit fidelem vitae pu-
blicae Ecclesiae.

Consequenter confirmatio posset vocati — ut ita dicam — sacra-
mentum wirilitatis uniuscuiusque fidelis christiani: pertinentiam ad sa-
cerdotium universale roborat in servitium Ecclesiae Christi, organismum
supernaturalem perficit, ut ait S. Thomas .., et ipsum Corpus mysticum
ditius reddit vitae supernaturalis,

2. Quodnam est fundamentum historicum?

Etiam hoc explicandum puto, quia laicorum apostolatus non debet
concipi tamquam novitas temporum nostrorum. Novae sunt societates
laicorum, sed apostolatus natus est cum Evangelii praedicatione.

Si exempla trahunt, liceat saltem memorare, praeter viros et mulie-
res, qui toto corde Iesum ipsum adiuvarunt una cum apostolis et disci-
pulis, S. Marcum et S. Lucam, qui apostolatus Petri et Pauli socii fue-
runt et duo Evangelia, ductu Spiritus Sancti, confecerunt.

Durante Ecclesiae Christi historia antiqua et recenti quot viri, quot
mulieres, quot pueri testes fuerunt Salvatoris doctrinae, praeceptorum
et consiliorum vita exemplari et non raro sanguinis effusione.

3. In n. 25, pagg. 8 et 9, sermo fit etiam de cultura religiosa
sufficienti in laicis. Ad rem puto esse constituenda Collegia laicorum
Romae et in praecipuis dioecesibus orbis catholici.

Necessarium enim est ut nonnulli laici perficiantur pietate, studiis
seriis et disciplina ita ut fiant quasi « élite » inter laicos: associationes
dirigant, Christi Evangelium defendant et propagent, errores confutent
et veritatem diffundant verbo, scriptis et vita — ut ita dicam — « spalla
a spalla » cum sacerdotibus. Studio doctrinae, quod uno vel duobus
annis evolvi deberet, virtutum exercitium coniungendum est, ut animi
laicorum Dei gratia magis magisque imbuantur, quam aliis effundant
suo tempore mediante actione apostolica, in qua ipsi, ut aiebat S. Ber-
nardus, « non canalem, sed concham se exhibebunt »...!

Studia deberent esse praesertim christologica, sicut nunc fit in Italia
Assisi apud Institutum saeculare iuris pontificii, quod appellatur « Pro
Civitate Christiana ».

Sicut Seminaria clericorum fuerunt efficax demonstratio vitalitatis
Concilii Tridentini, haec Collegia, quae Seminaria laicorum vocari po-
terunt, plene respondent exspectationi Pauli VI .., qui internum vigo-
rem Ecclesiae nobis ostendit « ut fermentum vivificum et instrumentum
salutis humanae consortionis »...*

4. In nn. 26 et 27, pagg. 10 et 11, specialis fovetur animorum
consentio inter laicos et hierarchiam: ut haec plene habeatur, humiliter
propono constitutionem novae Congregationis Romanae, in qua sint ec-
clesiastici mixti laicis peritis in apostolica actione. Rationes sunt: #) ut
pateat momentum associationum laicalium; 5) ut compertum sit omni-
bus quod ipse Summus Pontifex laicos vocat et missionem ipsis confert
in servitium animarum; ¢) ut concentus concordiae et amoris instauretur
et perseveret inter hierarchiam et laicos.

Conclusio. Patres conciliares, his mediis nos libenter acceptamus
vigorosam locutionem Summi Pontificis Pauli VI feliciter regnantis’
laicis Actionis Catholicae recenter expressam: « Haec est hora lai-
corum », Cum gaudio repetimus: haec est hora laicorum, et viribus uni-
tis laicos plures in apostolos convertamus ut et ipsi agant ad societatem
moraliter et religiose perficiendam et sic dictos laicistas vincant et ad
bonam frugem perducant. Maria, regina apostolorum, nos omnes adiu-
vet ad gloriam Dei et animarum profectum! Dixi.

T textu scripto tradito: ' deest. 2 (14-17). 3 (P.IIL, q. 72, a. 8 ad 4).
* (In Cantica Sermo XVII, 3). % feliciter regnantis. & (Alloc. diei 29 sept.
1963). ? deest.

Moderator: Legatur emendatio alia circa schema de sacra Liturgia.
Secretarius generalis: Emendatio VI: pag. 186, linn. 11-12 (confe-
ratis hujus fasciculi pag. 33, n. 89 e) [c¢f. pag. 115].

5

Exc.mus P. D. CASIMIRUS MORCILLO GONZALEZ
Archiepiscopus Caesaraugustanus

Venerabiles Patres conciliares, Observatores et Auditores di-
lectissimsi, ‘

Tres partes brevissime exponendas et inter sese intime connexas
complectitur meum votum: definitionem theologicam laici, sacerdotium
uniuscuiusque christifidelis et consecrationem mundi a laicis peragendam,

1. Definitio laici theologica, non canonica, non negativa, desideratur
uti constitutioni dogmaticae convenit et in hac aula petita est primo
ab em.mo card. Bueno Monreal, postea, ni fallor, ab auditoribus laicis
extra aulam. Ideo puto non inutilia habenda esse conamina definitionem
tradendi. Quantum in me est, sequentem venia vestra proponere audeo:

« Laicus est homo qui per baptismum Christo concorporatus et po-
pulo Dei adscitus, ad hierarchicam potestatem tamen non accedens, vi-
tam hominibus communem in mundo degit Deo deditam, ut seipsum,
hominum actiones et opera, hominum genus et ipsum cosmon Deo offe-
rat et consecret ».

In hac exponenda definitione nunc non immorandum quia ex infra
dicendis explicatio fluet. Satis sit venerabile illud Epistolae ad Diogne-
tem (saec, 1) testimonium hic afferre: « ..." Christiani, diciz epistola,’
neque regione neque sermone neque vitae institutis distincti a ceteris
sunt hominibus...” Uxores ducunt ut omnes, liberos procreant...’ In carne
sunt, sed non secundum carnem vivunt..’ In terra degunt, sed in caelo
civitatem suam habent..." Obsequuntur legibus constitutis, et suo vitae
genere superant leges...” Ut autem simpliciter dicam, quod est in corpore
anima, hoc sunt in mundo christiani »...*

2. Quidnam est iste laicus sub data definitione comprehensus? Est
homo a Christo consecratus et homo sacerdotio Christi configuratus.

a) Homo consecratus: Homo a Christo consecratus est ontolo-
gice per Incarnationem qua humanitas assumpta est ad personam Verbi;
consecratus est vitaliter per passionem et mortem Christi ex quibus su-
pernaturalis vita in homines manat per sacramenta; consecratus est
ecclesialiter et dynamice per effusionem Spiritus Sancti qua christifide-
lis organice unitur Ecclesiae ut de FEcclesia et cum Ecclesia vivat et
operetur; consecratus est eschatologice « ad bravium supernae voca-
tionis Dei »..” per glorificationem Christi qui est « primogenitus ex
mortuis »..." et « primitiae dormientium »..."



CONGREGATIO GENERALIS LIII 185

Haec hominis consecratio evolvitur et perficitur ex parte Dei in
duabus periodis, nempe, in ea quam apostolus vocat « dispensationem
sacramenti absconditi a saeculis in Deo »..."” et in ea quae ab ipso Paulo
dicitur « dispensatio plenitudinis temporum »...” Ex parte hominis ini-
tium sumit in verbo Det praedicato et dociliter recepto; iter percurrit
baptismi et communionis cum Christo et cum Ecclesia; et augetur et
completur ceteris sacramentis quae fidem, spem ct caritatem perficiunt
hominemque ducunt ad Deum per viam amoris fraternitatis erga pro-
ximum,

Homo sic consecratus est ille « novus homo qui secundum Deum
creatus est in iustitia et sanctitate veritatis »..."" de quo in epistola ad
Ephesios.

b) Homo sacerdotio Christi configuratus: Alii Patres de sacer-
dotio universi populi Dei agant. Brevissime de sacerdotio uniuscuiusque
christifidelis nunc loquor.

Ipsa participatio gratiae capitalis Christi est etiam quaedam partici-
patio sacerdotii Christi quia baptismus hominem reddit participem unc-
tionis sacerdotalis quam Verbum Incarnatum suscepit. Sed character
sacramentalis, semen incotruptibile per Verbum Dei ...", proprius dicitur
et est participatio sacerdotii Christi.

Duplici charactere, baptismali et chrismali, insigniri potest laicus:
a charactere baptismali accipit concorporationem perpetuam cum Chri-
sto summo sacerdote, communionem cum Ecclesia civitate sacerdo-
tali ...", quamdam potestatem sacerdotalem ad offerendum sacrificium
ptivatim, prout persona particularis non aliorum nomine et nonnisi in
unione cum Ecclesia exercendam, ac, denique, potestatem ad apostola-
tum privatim et in ambitu privato peragendum. A confirmatione eiusque
chatractere accipit laicus potestatem ad communicandum aliis suas actio-
nes et ad promovendum totius Corporis Christi bonum, aliis verbis, ac-
cipit munus propheticum quod aliud non est nisi munus evangelizandi
sub pluribus formis apostolatus.

Laicus, ergo, sic configuratus sacerdotio Christi, devenit membrum
generis electi et regalis corporis sacerdotalis ... ut annuntiet virtutes
Dei, non ut immolet victimam sacrificii eucharistici,

3. Quaenam, vero, wissio, quodnam munus istius laici a Christo
consecrati et sacerdotio Christi configurati? Absque dubio, ipsa missio
Christi, ipsa missio Ecclesiae.

Ut iam notatum est, Christus primario et directe, tamquam « primo-
genitus in multis fratribus » ...*, homines conformavit propriae suae
imagini ..." per Incarnationem, redemptionem et glorificationem. In-
directe, vero, i. e. mediante homine, ceteras omnes creaturas « sive quae in

terris sive quae in caelo sunt » ... instauravit ..., reconciliavit ...” in
seipso « primogenito omnis creaturae » ...”. Instauratio haec et reconci-
liatio nonnisi radicalis est et ab homine perfici debet,

Laicus christifidelis primo seipsum et sua devovere tenetur Deo:
seipsum per conformationem imagini Filii Dei; sua, i. e., cogitationes
et opera suae intelligentiae, scientiam et artem populos regendi, dispen-
sationem fustitiae, scientiam et artem educationis, laborem scientificum,
applicationem scientiae per artes technicas, laborem manuum suarum,
institutiones humanas cuiuscumque generis,

Secundario autem et indirecto modo laicus tenetur Deo offerre et con-
secrare cetera omnia quae Deus posuit in mundo ut homini inservire
possint sive tamquam argumenta sapientiae et omnipotentiae Dei, sive
tamquam instrumenta ad vitam, ad intelligentiam, ad spiritvalem salu-
tem petficiendas.

Ibi, vero, munus propheticum seu missio apostolica laici incipit
ubi alium invenit hominem cui communicare tenetur « magnalia Dei » ...*
et « investigabiles divitias Christi » ...”. Tunc, vero, non autem in apo-
stolatu individuali, professionali et familiari qui muros domi propriae
non excedit, laicus agere debet in communione cum sacra hierarchia et
sub eius ductu.

Munus et officium, ergo, laicorum in Ecclesia constitutionale est,
nobilissimum est, activum est, necessarium est, et nobis in honore ma-
ximo habendum atque a nobis frequentius in posterum utendum. Dixi.

In textu scripto tradito: ' 35, 1, ? deest. 3 5, Patrias habitant pro-
prias, sed tamquam inquilini; ommnia cum aliis habent communia tamquam cives,
etiam omnia patiuntur tanquam peregrini; omnis peregrina regio eorum est pa-
tria, et omnis patria peregrina. 6. 4 sed non abiiciunt fetus. 7. Mensem com-
munem habent, sed non lectum. 8. ig, 6 10, 7 11. Amant omnes,
et omnes eos persequuntur. 12. Ignorantur, et condemnantur, morte afficiuntur,
et vivificantur, 13. Mendici sunt, et ditant multos; omnibus rebus indigent, et
omnia illis redundant. 14. Dedecorantur et inter dedecora afficiuntur gloria;
fama eorum laceratur, et iustitiae eorum testimonium perhibetur, 15, Obiurgantur
et benedicunt, contumeliose tractantur, et honorem deferunt. 16. Cum bonum
faciant, tanquam improbi puniuntur; dum puniuntur, gaudent, tanquam vivificen-

tur.. 6, 1. *(R.97). ° (Phil. 3,14). © (Col 1,18). " (I Cor. 15,
21-23). 2 (Eph. 3,9). B (Epk. 1, 10). % (Eph. 4, 14). 5 (cf. 1 Petr,
1, 23). ¥ (cf. Summ. Theol. 111, c. 353, a. 7). 7 (cf. 1 Petr. 2, 9).

% (Rom. 8, 29). ¥ (cf. Rom. 8, 28). 2 (Col. 1, 20). 2 (cf. Eph. 1, 10).
2 (of. Col. 1, 20). B (Col. 1, 15). 2 (Aet. 2, 11). Z (Eph. 3, 8).

6

Excmus P. D. IULIUS VICTOR DAEM
Episcopus Antverpiensis

Venerabiles Fratres,

Eminenti titulo cap. III (prout iacet) de populo Dei..., Concilium
Vaticanum IT huic populo, in Christo restaurato, novarum dimensionum
mensuram in [ucem ponere intendit. Quod sacerdotibus et fidelibus no-
stris magno gaudio et praesertim utilitati erit quippe quod tantopere
illorum exspectationi correspondeat.

Liceat mihi: 1. Insistere in characterem novitatis populi Dei novi
testamenti atque propterea vobiscum perpendere aspectum transcenden-
tiae christianismi. De his non agit cap. III prout iacet. In emendatio-
nibus, parte 11, pag. 7, verba' iam fit de foedere Dei cum populo Israe-
litico « in figuram foederis illius perfecti ezc’... ». Oportet tamen no-
vus textus his verbis « in figuram » totam suam significationem et va-
lorem praebeat relate ad novitatem absolutam novi foederis.

Liceat mihi: 2. Paucis verbis ostendere quantum Ecclesia, horum
conscia, e doctrina de populo Dei pro sua praedicatione haurire debeat
in ordine ad suas rationes ac orientationes principales suamque foecun-
ditatem pastoralem.

1. Vocabulum « populus Dei » saepissime legitur in Veteri Testa-
mento, aliquoties in Novo. In utroque autem vocabulum exprimit amo-
rem et misericordiam Dei atque exspectationem populi.

Doctrina Domini nostri Iesu Christi et apostolorum ut ideas funda-
mentales continet certe, ex una parte, continuitatem revelationis ad ve-
terem populum electum factae, sed etiam, ex altera parte, sit venia
verbo, discontinuitatem, ratione praesertim transcendentiae totalis novi
populi.

a) Tesus Christus doctrinam de regno Dei super populum suum
ut thema principale suae praedicationis tradidit ad ostendendam #ovam
relationem inter Deum et homines.

Praedicatio Iesu Christi revera ut mowva audientibus in synagoga
apparet: «...° Quaenam doctrina haec nova » divina auctoritate ful-
ciente...* ' :

Iesus Christus, continuationis antiquac oeconomiae memor ... in
mentes revocat Sacram Scripturam, Moysen, David et prophetas, ut
nempe pro sua doctrina et missione testarentur...’ Populus Dei ... novi
testamenti est populus universalis, qui spiritualia bona exspectat et de

Spiritu vivit. Vivit enim in « diebus Sponsi » et, ideo, ei non amplius
convenit ieiunare. « Nemo assumentum panni rudis assuit vestimento
veteri... et nemo mittit vinum novum in utres veteres »..." In suo ser-
mone montano, Christus auctoritatem Moysi praetergreditur et suam
imponit: « Dictum est antiquis... et ego dico vobis... » .. Novum re-
gnum limites veteris populi electi solvit et universalismus in cultu Deo
reddendo instauratur. In novo regno, totus homo Dei est et suis acti-
bus et suis cogitationibus: « Estote ergo vos perfecti...” ». Ipse Deus
faciem suam immutatam ostendit et ab hominibus szo novo nomine in-
vocatur: « Abba, Pater »..."

Mysterium salutis * discipulis novae salutis oeconomiae, claris ver-
bis, explicatur, non tantum in imaginibus: « Vobis datum est nosse
mysterium regni Dei... © ».

Perfectio et transformatio ad quas homines novi foederis vocantur
in ipsa persona Christi eminenter coniunguntur. Est enim Filius dilec-
tus Patris quem audire oportet ..."". « Non venit ut ministraretur ei
sed ut ministraret ..."” ». Numquam ullus homo locutus est sicut ipse
Christus; nemo suae propriae personae tam altam conscientiam habuit.

Christus de se ipso dixit"": « Ego sum lux mundi».."; « Ego

sum via et veritas et vita » ...". Quae verba plena auctoritate ...” con-
iungenda sunt cum aliis verbis quibus invitationem Christi proclamat:
« discite a me quia mitis sum et humilis corde »..”

Discontinuitas haec in continuitate talis ac tanta est ut unicum tan-
tum verbum sit quod novas realitates exprimere valeat: « Novum Te-
stamentum », i. e. bonum ac certe novum nuntium utique a prophetis
praedictum sed tamen in amplitudine divitiarum ab antiquis incognitum.

b) Hanc novitatem praedicationis Iesu Christi apostoli intelle-
xerunt in mystetiis mortis et resutrectionis Domini et in descensu Spi-
ritus Sancti, atque eam in suis scriptis exaltaverunt. Haec est novitas
de qua loquitur S. Paulus in suis epistolis ad Galatas ... et ad Roma-
nos ...”: est « plenitudo temporis » et « revelatio mysterii » ab angelis
et a generationibus hominum praeteritis incognita, a Christo autem et
apostolis revelata. Harum divitiarum spiritualium summa continetur in
prima epistola S. Petri {cap. 2).”

Per modum conclusionis.™

2. Quae cum ita sint:

@) Amplius in cap. I1I ostendatur quod in christianismo omnia
nova sunt, etsi Tudaismus Christum praeparavit et oracula de Christo
servavit. Populus Dei Novi Testamenti est nova creatio. Totum nun-
tium salutis accepit et novum cultum Deo dedicavit. Suo duci resusci-

tato unitur et a Spiritu ducitur ac sanctificatur. Vivit in communitate

supernaturali, quae est Ecclesia. Advenit oeconomia plenitudinis gratiae.
Pater « transtulit nos in regnum Filii dilectionis suae »...”

b) Vivificetur textus capituli nostri in lucem ponendo tenden-
tiam eschatologicam Ecclesiae per historiam peregrinantis expressam
in spe populi Dei in adventum Domini exaltati, et renovationem spiri-
tualem terrae Spiritui Christi concreditam qua ascensus populi ad thro-
num Dei perficitur.

Haec sunt elementa maximi momenti pastoralis quae praedicatio
Eeclesiae in lucem ponere debet pro populo Dei, tam pro clericis quam
pro laicis. Constituunt enim fundamentum doctrinae populo traden-
dae et formationis christianae fidelium. Dixi. Gratias.

In textu scripto tradito: ' verbum. 2 .quod cum genere electo sub

Christo capite (Deus) iniret ». * Quidnam est hoc? S {Mc. 1, 27). «Et
stupebant super doctrina eius; erat enim docens eos quasi potestatem habens »
(Mc. 1, 22). * {« non veni legem solvere sed adimplere » (Mz. 5, 17). ¢ Po-
pulus electus Veteris Testamenti fuit natio religiosa, cultui veri Dei medios inter
paganos dedita, cuius membra tamen beneficia Dei imprimis temporalia exspec-
tabant. 7 gutem, 8 (Me, 2, 19-22). (M 5, 17-18), © sicut et
Pater vester caelestis perfectus est » (M¢. 3, 49). (Mt 5, 19). 2 My-
sterium Dei in nova oeconomia salutis ex libera voluntate misericordiae ipsius
revelatur: « Et nemo novit filium nisi Pzter; neque Patrem quis novit nisi Filius
et cui voluerit Filius revelare (M¢ 11, 27; Leo 10, 21-22). Hoc mysterium.
¥ Illis autem qui foris sunt in parabolis omnia fiant » (Me. 4, 11-12), # (Mc.
9, 7). Hic Filius. 5 et daret animam suam redemptionem pro multis »
{Mc. 10, 45). ¥ Audiamus et haec. 7 qui sequitur me non ambulat in
tenebris sed habebit lumen vitae » (Io. 8, 12). B (Jo. 14, 6). ¥ et
0 (Mt 11, 29). A (4, 4-7). Z {16, 25 ss.). Z «Vos autem genus
electum, regale sacerdotium, gens sancta, populus acquisitionis, ur virtutes an-
nuntietis eius qui de tenebris vos vocavit in admirabile lumen suum, Qui ali-
quando non populus, nunc autem populus Dei; qui non consecuti misericordiam,
nunc autem misericordiam consecuti » (2, 9-10). * deest. B (Col. 1, 13).

Moderator: Legatur nunc alia emendatio circa schema de sacra Li-
turgia,

Secretarius generalis;: Emendatio VII: Nowvus articulus: pag. 186,
post lin. 12 {conferatis pag. 33, n. 90 huius fasciculi) ... [cf. pag. 115].

7
Exc.mus P. D. SEBASTTANUS SOARES DE RESENDE

Episcopus Beirensis

Carissimi Patres, Auditores et Observatores amplissimi,

Liceat mihi aliquas observationes facere citca cap. III schematis
propositi...

1. De titulo huius capitis.

2. De ordine paragraphorum huius eiusdem capitis.

3. De necessitate aliqua huius doctrinae puncta profundius expo-
nendi.

1. De titulo buius capitis. Postquam in cap. II, de Summo Pon-
tifice, de episcopis, de presbyteris et de diaconibus, iam multa dicta
sunt, non mihi videtur necessarium esse caput speciale de populo Dei
et speciatim de laicis ..". Nam in Ecclesia Dei non est populus Dei et
laici sed Summus Pontifex, episcopi, presbyteri, diaconi, religiosi et
laici tantum. Et isti omnes populum Dei constituunt. Mihi ergo videtur
sufficiens esse titulum hoc simpliciter: de laicis.

Agendo autem de laicis tantum, in capite hoc, certo certius suffi-
cienter ageretur de omnibus illis qui in statu laicali fuerunt, sunt et
erunt. Omnes nos et omnes alii vere scimus Summum Pontificem, epi-
scopos, presbyteros, diaconos et omnes qui in aliquo gradu Ordinis
sunt itemque religiosos vere laicos fuisse, et sicut laicos per aliquod
tempus victos esse, antequam in statum Ordinis vel in statum religio-
nis ingressi sunt. Propterea omne illud quod de populo Dei dicitur vel
dicendum est, de laicis dicatur, quia illi omnes de quibus agitur vere
laici sunt.

Praeterea per hunc modum dicendi talis vel qualis confusio vitatur
circa expressionem illam « populum Dei » quae directe ¢t immediate
referri debet omnibus qui Ecclesiae pertinent, sive laici sint sive non.
Revera pulcherrima est expressio illa verbalis sed ad totam Ecclesiam
significandam modo generico tantum.

Si hoc autem non acceptatur, tunc praevaleat illa distributio capitum
a commissione de laboribus Concilii coordinandis proposita iuxta notam
in pag. 5 huius schematis, licet talis distributio, mibi videtur, satis
complexa videatur.

2. De ordine paragrapborum huius eiusdem capitis. In capite huius
schematis paragraphi per hunc ordinem ita sonant: I. Introductic. -

IT. De membrorum in Ecclesia Christi acqualitate et inaequalitate, etc.,
sicut in schemate,

Secundum modestum iudicium meum necessaria non est secunda
paragraphus in capite hoc enuntiata, scil. de membris in Ecclesia..., sed,
in efus loco, ponatur illa alia paragraphus de sacerdotio universali, quae
in schemate tertia est. Dispositio haec paragraphorum erit magis logica
quoad expositionem doctrinalem et efficacior in re pastorali, praesertim
in ordine ad actionem laicorum.

Non requiritur quod in paragrapho speciali agatur de membris in
Ecclesia sed e contra valde convenit in primo loco, post introductionem,
exponere doctrinam de sacerdotio universali vel sacerdotio non hierar-
chico, quia christianus est christianus quia est sacerdos et non est sa-
cerdos quia est christianus. Etenim ingressus in Ecclesiam fit per bap-
tismum et elementum baptismale quo specifice homines fiunt christiani
est character. Sed character baptismatis per illud quo hominem facit
christianum illum facit sacerdotem. Nam sacerdotium universale ...*, de
quo nunc ago, nihil aliud est nisi participatio sacerdotii Christi quod ho-
minibus communicatur per characterem baptismalem, Mensura partici-
pationis sacerdotii Christi, ex parte hominum, et mensura eius commu-
nicationis, ex parte ipsius Christi, est character sacramentorum et prop-
terea nullus homo christianus esse potest quin sacerdotio hoc fungatur
et nullus homo sacerdotium habet quin sit christianus., Attamen ef-
fectus ontologice primus sacramenti baptismatis est character, ita ut,
si character est, sacramentum habitum est et si character non est, nul-
lum fuit sacramentum, Ergo per baptismum homo fit sacerdos Christi
et tantum quia est sacerdos Christi christianus est, membrum Ecclesiae
est. Iterum, unice quia sacerdos est, homo baptizatus ut membrum
Ecclesiae habetur et non quia est membrum Ecclesiae sacerdos est.

Tamen prae oculis semper atque semper habeamus quod de sacer-
dotio universali ...’ agatur, non autem de sacerdotio proprie dicto vel
hierarchico, quod ab Ordinis sacramento tantum confertur et propterea
in expositione textus bene hoc distinguatur...’

Momentum tamen huius doctrinae est vitare reale periculum con-
siderandi in genere membra Ecclesiae sicut classis hominum sine officio
et propterea’ magna cum claritate et vi exponere peccatum individua-
lismi et indifferentismi etiam in Ecclesia et simul in illa suscitare sen-
sum socialem, collectivum et communitarium et ita conscientiam respon-
sabilitatis sortis et situationis omnium aliorum excitare.

Post paragraphum de sacerdotio universali considerari debebatur
immediate illa alia paragraphus de christifidelium relatione erga hie-
rarchiam. Ratio est quia hierarchia elementum est essentiale in Eccle-



192 ACTA CONC., VATICANI iI — PERIODUS II

sia. Praeterea laici, suo modo, etiam ecclesia sunt. Ergo relatio laico-
rum erga hierarchiam ontologice est prima quam relationes ad alios;
ideoque de illa et non de his, primo loco, tractandum est. Videamus
comparationem valde simplicem. Sicut corpus et anima humana quae
partes sunt essentiales hominis, relationes ad invicem primo habent
quam relationes ad exteram, ita relationes laicorum erga hierarchiam
primae esse debent quam relationes ad alios...’

3 et ultima observatio: De necessitate aligua buius doctrinae puncta
profundius exponendi. In hoc cap. TIT nucleum centrale totius doctrinae
est quaestio de sacerdotio universali. Reapse sacerdotium hoc praero-
gativa non solum omnium christianorum est sed corum ipsa essentia;
et ideo oportet doctrinam hanc magis evolvere ut christiani veram et
solidam conscientiam efformare possint eorum dignitatis, missionis et
officii, in gravissimis temporibus hodiernis, Quamobrem affirmare non
sufficit quod laici per baptismum christiani fiunt sed illis oportet notum
facere quod character baptismalis est configuratio Christi et simul titu-
lus exigitivus omnium gratiarum quae necessariae sunt ad munus sa-
cerdotale bene fungendum in conditionibus saepe dificillimis saeculo
actuali. Praeterea ut laici a nobis efficaciter vocati sint ad aciem ordina-
tam apostolatus Actionis Catholicae constituendam illi debent bene
cognoscere characterem eorum baptismatis et characterem eorum confit-
mationis vere participationes esse sacerdotii Christi...”

In mysterio Unionis hypostaticae Verbum Divinum assumpsit, un-
xit, consecravit naturam humanam et factus est sacerdos aeternus, Chri-
stus Dominus Noster. In baptismate autem character sacramentalis a
Verbo Incarnato participatus, etiam, aliquo modo, ungit et consecrat
totum hominem baptizatum et ita...

Moderator: Velis, exc.me Pater, concludere!

Qrator: ... illum facit sacerdotem. Realitas haec divina, modo inde-
lebili in anima impressa, est in christiano et in simplici religioso tota
sanctitas metaphysica vel obiectiva et ..." vis imperativa omnis sancti-
tatis realis ' vel subiectiva..” Et dixi!

In textu scripto tradito: ' Tales observationes meae sunt sequentes. 2 ad-
dendum. 3 deest. * vel non hierarchicum. > vel de sacerdotio non
hierarchico, ¢ Haee doctrina invenitur sufficienter clara apud 1 Pesr, 2, 4-5
et apud fo. 1, 6 ut in ipso schemate constat. Conferantur etiam propositiones ali-
quae Originis et S. Augustini sicut in nota 6 ipsius schematis et cetera. " prae-
terea, § Post hanc paragraphum autem exponatur ergo illa de vita salutifera
et apostolica laicornm, quae maximi momenti est tempore praesenti et, denique,

illa adhortatio finalis. ? Ideoque characteres isti laicos constituerunt peren-
niter sacerdotes et eos consecraverunt cultui SS. Trinitatis ab illis semper exhi-
bendo. 0 gimul, 1 moralis. 12 Doctrinae universalis sacerdotii dimen-

sio est valde magna, sed proh dolor parum nota,

8

Exc.mus P. D. VINCENTIUS ENRIQUE Y TARANCON
Episcopus Celsonensis

Venerabiles Patres,

Si cap. III ..." in duas partes dividatur ..." — quod mihi placet om-
nino —, necesse est ut caput de [aicis, quod unum meo sermone attin-
gere intendo, ea omnia et sola contineat, quae laicis specialiter seu
specifice conveniant, reliqua remittenda capiti de populo Dei.

Ut veto doctrina de laicis modo organico, ipsis plane accommodato
et quidem integre statuatur, hunc ordinem, seu cap. IV ..’ structuram
proponere audeo. Post introductionem: 1° paragraphus: Quid veniat in
Ecclesia nomine laici, seu eius definitio; 2*: De potestate seu functione
sacra laicorum; 3%: De spiritualitate specifica laicorum; 4% De eorum
apostolatu; 5% De laicorum relatione ad hierarchiam. Ultimo, autem,
scholion de opinione publica in Ecclesia.

Aliquid de his omnibus breviter dicam ut propositum clarius pateat.

1. Introductio novae structurae capitis adaptari debet. Mihi placet
emendatio proposita ab em.mo card. Suenens.

2. Definitio laicorum, a nonnullis theologica dicta, magis consenta-
nea videretur, Attamen cum, etsi schema dogmaticum vel doctrinale sit,
finem pastoralem huius Concilii, praesertim in iis quae de laicis in Ec-
clesia dicuntur, oblivisci non possimus, melius esset, meo saltem iudi-
cio, lautiorem definitionem tradere, quam pastoralem vocarem, ita ut
fidelium captui esset magis accommodata et ipsis indicaret, saltem in-
nueret, status, iura et obligationes eorum. Sed * quoniam de his iam alii
Patres luculenter egerint hoc in sensu, ipsis adhaereo.

3. Certum est laicos potestate docendi et regendi in Ecclesia non
pollere, sed habent potestatem aliquam sacram,’ vel si magis placet,
functionem sacram in Ecclesia ..’ Ipsi enim sunt ministri Ssacramenti
matrimonii, et in casu necessitatis sacramenti baptismi. Immo possunt
et debent offerre sacrificium, se ipsos simul offerentes, una cum sacer-
dote ministeriali et per ipsius manus...”

Laici de munere sacerdotali, prophetico et regali Christi participant,
sicat iam ..." dictum est, Deo consecrati sunt, ad Dei cultum et ad

13

Christi corpus evolvendum sunt destinati. Clarius, in hoc capite, de his
rebus loguendum est."”

4. Laici sanctitatem personalem indesinenter prosequi debent -—
etiam ad sanctitatem vocantur sicuti in ultimo capite huius schematis
clare dicitur — at non eadem via eodemque gressu ac sacerdotes et
religiosi.

Pro laicis etiam est perfectio evangelica; omnibus enim evangelium
sanctitatis viam pandit, quamvis consilia evangelica non profiteantur,
quia spiritus trium consiliorum, paupertatis nempe, castitatis et obedien-
tiae, est spiritus proprius vitae christianae authenticae. Sed consilia
evangelica non eodem modo iisdemque mediis profiteri tenentur.

Ideoque dicendum est laicos sanctitatem persequi debere in sua
vitae conditione in mundo, et ipsius conditionis ope, nempe in matri-
monijo et per matrimonium, in professione et per professionem, etc., ita
ut media sanctificationis, oratio nempe, mortificationes, etc., suis offt-
ciis familiaribus, professionalibus regulari immo et subordinari debeant.

Via ascetica qua ad sanctitatem tendimus peculiares modos iuxta
diversitatem status et munerum in populo Dei habere debet. Fortasse
via ascetica pro laicis adhuc non clare proposita fuit. Traditionalis enim
via quae pro omnibus in theologiae asceticae manualibus proponitur
non plane ipsis accommodatur.

De quo tamen pauca et #on ordinate " in schemate dicuntur, dum
multa de laicorum spiritualitate dicantur et conscribantur nostris tem-
poribus et non semper recte proponantur.

5. Laicis, iure proprio, apostolatus testimonii convenit, apostolatus
in ambitu temporali cui nomen « consecrationis mundi » a Pio XII
inditum, et specificus apostolatus inter certos coetus vel ordines perso-
narum, quia doctrinae propria accommodatio et labores et navitas Ec-
clesiae ab eis tantum exsequi possunt qui eadem mente cogitant et in
simili ambitu vivunt. Hac de causa Pius XI scripsit: « Primi et pro-
ximi opificum apostoli, opifices sint oportet »..."

Ture proprio, dixi, nempe qua laici, ideoque responsabilitatem om-
nino propriam habent immo et directionem ipsius apostolatus dum-
modo auctoritati hierarchiae, quae populum Dei regit, fideliter subsint
in his omnibus quae ad fidem et ad disciplinam in Ecclesia ab ea pro-
ponantur.

Laici, tamen, quin laici esse desinant, opitulari hierarchiae possunt,
certis et fixis actibus apostolatus officialis, dummodo eos hierarchia
vocet. Hac ratione nititur « Actio Catholica », opus laicorum, quam no-
vissimi Romani Pontifices vel Paulus VI, ut necessariam Ecclesiae et his
in rerum adiunctis optimam existimarunt. Tunc vero, etiamsi directioni



CONGREGATIO GENERALIS LIIT 195

hierarchiae intimius subdantur, propriam responsabilitatem in executione
praesertim habent nam ipsi personae adultac..” in Ecclesia manent.

6. Aliquid etiam addendum paragrapho schematis in qua de chri-
stifidelium relatione ad hierarchiam agitur, nempe, scholio. Quia oppot-
tunitas et occasio adest loquendi de « opinione publica » in Ecclesia, et
de eius significatione. Ita invenimus apud Pium XII: « Opinio publica
revera patrimonium est omnis societatis naturalis efc. ..." », idemque
« aliquid deesset vitae Ecclesiae, si opinio publica deesset, quod dede-
cus pastoribus atque fidelibus imputaretur ». Necessarium igitur duco de
ea loqui, viamque eius manifestationis signare.

Quod magnum pastorale momentum habet, atque ambitu hodier-
nae societatis postulatur. Eam admittere est necesse. Tunc laici onus
boni Ecclesiae melius suscipient.

Attamen etiam necesse est eius limitem definire, et formas sese si-
gnificandi, ut crebrae imprudentiae arceantur. Opinio enim publica in
Ecclesia — quia societas hierarchica et non democratica Christi volun-
tate est — alias normas aliasque formas sese significandi habet quam
in societate civili.

Sic enim — meo iudicio — doctrina de laicis optime ordinata mane-
bit, ut nostra tempora exigunt et laici a nobis fidenter expectant, Dixi.

1 2

In textu scripto tradito: ! schematis. ut propositum fuit a commissione
de laboribus Concilii coordinandis, quarum prior de populo Dei in genere, altera
vero de laicis in specie inscribatur. * novi schematis, * deest, % deest.
¢ proprio fure, hoc est qua laici, homines baptizati nempe? Abs dubio affirma-
tive respondendum erit. 7 Et tali modo ut tota ipsorum vita sacrificium Deo
acceptabile sit, quod quidem sacrificium valorem habet praecise quia cum Missae
sacrificio coniungitur, quod et ipsi cum sacerdote vere oflerunt, ¥ in hac aula.
 fuit et munus vere sacrum habent quia Deo, charactere baptismali consecrati.
0 de sacerdotio universali laicorum et de eorum munere prophetico sermo fieri

debet. " deest. 2 apostoli vero inter artificii commerciique asseclas ex
iisdem hominibus esse debent » (Quadr. An, 1931: AAS, 28, p. 226). B et
liberae. ¥ constitutae hominibus qui, conscii de propria actione individuali

et sociali, communitati, culus membra sunt, intime tenentur,

Moderator: Legatur alia emendatio circa schema de sacra Liturgia.
Secretarius generalis: Emendatio VIII: ad art. 69: pag. 186,
linn, 16-17, textus ita mutetur (videatis pag. 34, n, 91, partem alteram,

huius fasciculi) ... [¢f. pag. 115 ].

9

Rev.mus P. D. IOANNES SCHUETTE
Superior generalis SV.D.

Venerabiles Patres cownciliares,

' 1. Toto corde assentior novae divisioni capitum propositae,

nempe ut ponatur proprium caput de populo Dei ut cap. 11, ita ut
cap. IIT ageret ..." de episcopis, cap. IV de laicis et cap. V de religiosis,
seu de statu consiliorum FEvangelii.

Et hoc quidem ob rationes ab alits iam allatas, guas, brevitatis causa,
non repeto.

2. Propono ut in hoc cap. I de populo Dei transferatur prima pars
capitis nunc IV de vocatione ad sanctitatem.

Rationes sunt duplicis naturae. Una et quidem theologica iam ab
aliis dicta est.... Altera ratio magis indolis practicae,’ sed ut mihi vide-
tur, maximi momenti, haec est: sic relinqui potest totum cap. V ° et
quidem integrum, statibus consiliorum Evangelii seu religiosis.

Si in hoc schemate de Ecclesia habetur caput speciale de hierarchia,
speciatim de episcopis, quamvis alterum schema integrum agit de epi-
scopis, — et si habetur proprium caput de laicis, quamvis posterius
schema tractet de apostolatu laicorum: quare non haberi possit caput
proprium et speciale de religiosis ..."?

Non subsumendi sunt in schemate de Ecclesia® religiosi tantum sub
aspectu vocationis ad sanctitatem, quia etiam activitas eorum, nempe
educativa, caritativa, socialis, pastoralis, praesertim autem missionalis,’
gravissimi est ponderis pro tota Ecclesiae vita.

Inter membra huius Concilii Vaticani I1, etsi non ommnes praesentes,’
numerantur plus quam mille quinquaginta religiosi (episcopi, praefecti
apostolici, superiores), plus quam tertia pars. Tettia etiam pars omnium
sacerdotum sunt religiosi. Habentur undecies centena milia (1 milione
centomila) religiosi et religiosae iuris pontificii, et summatim circa "
vicies centena milia (cioé¢ due milioni) animae Christo consecratae, quae
sequuntur statum consiliorum Evangelii.

Quare ergo quasi erubescere videamur loquendi de religiosis modo
proprio et claro, distincto ® et explicito, et quidem non solum de eorum
vocatione ad sanctitatem, sed etiam aliquo modo de eorum activitate
fructuosa et necessaria pro vita Ecclesiae?

3. Propono, ut in hoc novo cap. II de populo Dei addatur paragra-
phus nova: De obligatione missionali ® populi Dei,

0

Cap. I, § 10 loquitur modo satis generali de fine missionario Eccle-
siae in genere. Ideoque cap. IT1 statuere debet, cuius haec obligatio sit,

Finis missionarius Ecclesiae est notio essentialis, aspectus necessa-
rius Ecclesiae. Christus, ut ait S. Augustinus, « per Ecclesiam suam venit
ad gentes et per Ecclesiam loquitur gentibus »..."

« Praedicatio ergo Evangelii in toto mundo ad salutem omnium gen-
tium... ita cohaeret cum natura Ecclesiae, ut ipsa sine supradicto officio
concipi omnino nequeat »..."

Quapropter obligatio missionaria Ecclesiae est maximi momenti. Sed
non est obligatio theoretica et doctrinalis, sed nimis concreta, practica,
et spectat ad universam Ecclesiam, ad totum populum Dei,

Responsabilitas pro missionibus Ecclesiae non restat cum aliquibus
societatibus missionariis earumque episcopis, sed cum tota Ecclesia uni-
versali: cum episcopis, tum religiosis et laicis.

Opus missionale non est aliquod studium, aliquod, wi# aiunt”
“ Hobby ”, quod interest aliquorum idealistarum ...", sed opus divinis-
simum totius Ecclesiae, omnium sacerdotum, laicorum, praesertim
autem omnium episcoporum, i. e. totius populi Dei.

Populus Dei qui non est vere missionarius, non est membrum Corpo-
ris Christi vivum et activum, sed dormiens.

Ecclesia, et in specie hierarchia, quae negligit responsabilitatem
suam missionariam, neglegit Christum primum missionarium, missum
a Patre et mittentem omnes nos: « Sicut misit me Pater, et ego mit-
to vos ».

Propono igitur, ut in capite de populo Dei haec responsabilitas mis-
sionaria totius Feclesiae, universi populi Dei, modo claro et specifico
statuatur ideoque omnibus luce clarior appareat Eeclesia catholica uti
vere catholica, i. e, missionaria, Dixi,

In textu scripto fradifo: ' Brevitatis causa omitto rationes iam ab aliis alla-
tas. ? de hierarchia seu. * Post tractationem mysterii Ecclesize in genere
loqui liceat de subiecto concreto Ecclesiae, quod est novus Israel, populus Dei
electus, cuius cives sunt membsra viva Corporis Chtisti mystici, Unus est enim
populus Dei electus, eadem nobilitas membrorum ex eorum in Christo regene-
ratione, eadem filiorum Dei gratia, eadem vocatio ad perfectionem, eadem salus,
eadem spes, eadem caritas, eadem media salutis pro omnibus « unus Dominus,
una fides, unum baptistma » (Eph. 4, 5). Priusquam loquatur hoc schema de epi-
scopis, loqui igitur decet de populo Dei uti toto, cuius etiam pars sunt episcopi.
Y Vocatio ad sanctitatem est generalis et universalis pto tota Ecclesia et omnibus
eius statibus, sicut dicitur in cap. IV: « In mysterio Ecclesiae omnes, sive ad
hierarchiam pertinent sive ab ea pascantur, ad sanctitatem vocantur... Pro om-
nibus et singulis, cuiusvis status vel ordinis, sive in saeculo sive in religione degen-
tibus, una est christiana sanctitas ». 5 practica. & cap, IV (V). 7 vel de

statu consiliorum Evangelii. & deest. * missionaria, © deest. 1 plus
quam. 2 claro, distincto, aperto, 1 missionaria. Y (Tract. 89 in lo.:
PL 35, 1873). 5 Non enim ad aliud nata est Ecclesia, nisi ut, regno Christi

ubique terrarum dilatando et universos homines salutaris redemptionis partici-
pes efficiendo, « plenitudinem Christi » (Eph. 4, 13) petficiat. 16 deest, 7 et
typorum eccentricorum,

10

Exc.mus P. D. MARIUS MAZIERS
Episcopus tit. Augustopolitanus in Phrygia, aux. Lugdunensis

Venerabiles Patres,

Obiectum emendationis meae est par. 25 cap. IIL..! In par. 25
reapse continentur varia elementa doctrinae missionis apostolicae laico-
rum: sed, non sufficienter in Jucem ponitur participatio laicorum ad
opus creationis, et modus quo respondere debent eorum vocationi per
baptismum, in expletione propriarum missionum in vita terrestri. In
par. 25, lin. 15, legitur: « ... Laici non exclusive curis temporalibus
deputantur, sed pretiosissimam actionem ad evangelizationem mundi
exercent ». Haec phrasis videtur seiungere in vita laicorum curam tem-
poralem ab officio evangelizationis mundi. Atqui, proprie per medium
expletionis suae missionis temporalis, potest et debet laicus manifestare
caritatem Christi, et sic nuntium evangelicum proclamare coram omnibus
hominibus.

Considerari debetur quod laicus baptizatus eodem tempore et in eo-
dem labore membrum est societatis humanae et membrum Ecclesiae.

In quantum membrum est societatis humanae, missionem habet ex-
plendi omnia munera quae Deus omnibus hominibus concredidit, dum
eos exsecutioni voluntatis suae in opere creationis consociavit. Hoc fa-
cere debet cum sapientia et vigore, rationem habens finis specialis unius-
cuiusque operis temporalis.

In quantum membrum Ecclesiae, finem suum supernaturalem in
Christo perspicit, per quem Filius Dei efficitur; perspicit etiam finem
ultimum Dej creantis, i. e. « instaurare omnia in Christo, quae in caelis,
et quae in terra sunt »...}

In conscientia uniuscuiusque baptizati duo illi aspectus propriae
missionis arcte coniungendi sunt, quia intimam relationem habent ad
invicem.

Vita humana et vita christiana unum et idem esse debent.

Sed, earum scissio apud multos christianos tanquam absonum quid
appatet, et graviter obstat manifestationi veritatis christianae in hodierno

mundo, quia Ecclesia non sufficienter apparet in rebus humanis sicut
instrumentum salutis et transfigurationis totius mundi.

Fides christiana in Ecclesia minime avertere debet fideles ab exple-
tione missionis eorum terrestris, sed, e contra, fides illustrat sensum
huius missionis, et christianos adiuvat ut eam facilius et alacrius adim-
pleant, in conformitate plena cum ordine a Deo praescripto.

Quinimmo, in sua vita terrestri tanquam paterfamilias, vel opifex,
vel patronus, vel membrum coetus socialis, adimplenda est a baptizato
vocatio sua ad sanctitatem, ad unionem cum Christo in caritate viva,
tanquam hostia vivens et Deo per omnia placens.

Eodem modo, proprie per missionem suam terrestrem christianus
testis Christi esse debet inter omnes cum eo conviventes homines.

Tota vita sua et tota sua activitas ab Evangelio inspirari et de Chri-
sto loqui debent.

Ex eiusmodi modo essendi et vivendi omnes homines possibilitatem
haurire debent Christum inveniendi et desiderium percipere eum cogno-
scendi.

Ex modo quo laicus christianus, rationem suae vitae necnon suae
actionis temporalis illustrate poterit, etiam rationem suae fidei et suae
spei omnibus notam faciet. Tunc per ipsum et cum ipso ceteri homines
cum gaudio divitias Christi in Ecclesia condivisuri sunt.

Conclusio. Laicus christianus, qui sibi conscius est suae vocationis
ad filiationem divinam in expletione missionis suae terrestris, manifestat
actionem salvificam Ecclesiae in mundo.

Per ipsum Ecclesia efficitur et lux et fermentum mundi. Per ipsum
Feclesia hominibus apparet tanquam signum salutis, tanquam patria in
qua denique omnes homines redemptionem a servitute inveniunt, in
qua eorum adspirationes mirabiliter verificantur et ultra spem transfor-
mantur in veram realitatem.

Formatio talium laicorum, qui futuri sunt apostoli per totam eorum
yitam, mihi apparet tanquam maximum officium sacerdotis.

Opto ergo ut per decursum paragraphi elucescat melius vinculum
inter vitam humanam laicorum et vitam eorum ® apostolicam.

Propterea assentior emendationi ab em.mo card. Suenens propo-
sitae, in fine par. 23, cum aliquibus modificationibus, et opto ut exaratio
textus par. 25 minus abstracta evadat, et rationem habeat exercitii sa-
cerdotii christifidelium « in omnibus et singulis saecularibus officiis et
operibus, in rebus profanis et mundanis quibus exsistentia quasi conte-
xitur ». Cum aliquibus episcopis Galliae, propono novam redactionem
par. 25 .. Dixi.

In textu scripto tradito: ' Obiectum emendationis meae est par. 25 cap. ITI.
Imprimis vellem momentum enuntiare illius paragraphi in schemate de Eecclesia.
a) Quia fundamentum est doctrinale schematis de apostolatu laicorum; b) Quia
fundamentum est etiam ex quo in praxim deducetur futurum schema de Ecclesia
et mundo moderizo, Per laicos etenim Ecclesia praesens fit, saltem magna ex
parte, hominibus huius temporis, modo vivo et actuoso. Sine actione laicorum
infructuosae manerent er illae pulcherrimae declarationes doctrinales, sicut sunt
Mater et Magistra et Pacem in terris. 2 in ipso (Eph. 1, 10). ¥ deest.
* Ad populum Dei vocati et in uno Corpore Christi, per baptismum constituti
quicumque sunt, ut viva membra ad Ecclesiae incrementum eiusdem iugem sancti-
ficationem fofam wvitam suam, gratia Christi creatoris et redemptoris, conformare
tenentur. Apostolatus autem laicorum est participatio ipsius missionis Fcclesiae
a Christo Tesu commissa et in Spiritu Sancto absoluta.

Omnibus igitur fidelibus enus incumbit adlaborandi ut divinum salutis pro-
positum ad universos homines omnium temporum et ubique terrarum magis mani-
festetur, ut iam patet in primaeva communitate, in qua baptizati oratione, exemplo,
verbo, eleemosynis, sacrificio Ecclesiam aedificabant {cf. Act. 2, 42; 4, 31; 8, 14;
11, 19-20).

Omnes obligatione tenentur apostolatum pro viribus exercendi, et propterea
omnis christifidelis, utpote membrum Corpori Christi unitum, sic vivere debet, ut
ad plenitudinem Christi strenue conferat, utque amorem Christi erga Patrem et
erga homines plene condividat, Unusquisque christifidelis in mundo constitutus
debet in proprio loco, in suo labore quotidiano, signum esse regni Dei, secundum
illad: « Sic luceat lux vestra coram hominibus ut videant opera vestra bona et
glorificent Patrem vestrum qui in caelis est » (Mz 5, 16).

Baptizatus etenim, qui in mundo vivit, duplicem operam explere debet.
Utpote membrum FEcclesiae, per unionem suam cum Christo Domino ad eius
incrementum et manifestationem concurrit, Utpote membrom societatis humanae,
partem actuosam gerete debet in arganizatione civitatis terrestris, ut bona creata
secundum creatoris ordinationem eius Verbi illuminationem, humano labore, arte
technica, civilique cultura, ad utilitatem omnium prorsus hominum excolantur,
aptiusque inter illos distribuantur, et suo modo ad universalem progressum in
christiana et humana libertate conducant.

Haec autem duplex missio ab eadem persona, eodem tempore et in ecdem
labore adimpletur.

In christifideli expletur vnicum consilium Dei qui omuia in Christo et in
Christum creavit,

Per suam actionem Christo unitam, christifidelis mundum purificat et ordinat
secundum voluntatem Dei ct per eum Fcclesia reapse tanquam lumen pro tota
socletate apparet.

Ex modo quo agit, et quo eiusdem rationem reddit, christifidelis finem ul-
timum consilii Dei super nos manifestat, « qui nos eclegit ante mundi constitu-
tionem, ut essemus sancti et immaculati in conspectu eius in caritate; qui nos
praedestinavit in adoptionem filiotum per Iesum Christum » (Eph. 1, 4-5}).

Attamen, adventus regni Dej non idem est ac incrementum civitatis terrestris.

Alius etenim finis est civitatis terrestris, alius finis ipsius Feclesiae, Regnum
Dei in ipso mundo aedificatur, sed non est de hoc mundo. Aliunde et mundus aedi-
ficari non potest nec debet secluso vel negato fine ultimo creationis. Fideles, memo-

res verborum Domini: reddite ergo quae sunt Caesaris Caesari et quae sunt Dei
Deo » (M#. 22, 21) ex altera parte confusionem vel indebitam permixtionem religio-
nis et Ecclesize cum rebus mere civilibus sedulo vitabunt; ex altera parte infaustae
separationi earumdem vel immo oppositioni civitatis terrenae contra Deum eius-
que Ecclesiam legitime adversabuntur, cum nulla humana activitas, ne in re quidem
profana, Dei imperio subtrahi possit. Ita plurimi christifideles, imprimis laici,
spititu apostolico imbuti, conspicuam conleruns operam ut missio divina Eccle-
siae hodiernis necessitatibus plenius respondere valeat. Sicut enim merito probari
debet indoles laica terrenae civitatis, quae saecularibus curis iure addicta, propriis
regitur principils, ita pariter doctrina quae scilicet societatem extra omnem reli-
gionem extruere conlendit et libertatem christianam impugnat et etuit, merito
proscribitur,

11
Exc.mus P. D. FRANCISCUS SEPER

Archiepiscopus Zagrabiensis

Venerabiles Patres,

Una cum innumeris Ecclesiae filiis et filiabus, in hoc capite saluta-
mus' unum ex fundamentis et incitamentis potioribus pro auspicata
reviviscentia vitae ecclesialis in mundo universo. Profecto gaudere debe-
mus nos in hoc sacrosancto concilio veritatem a multis iamdudum veluti
oblitam solemniter proclamare: scil’ baptizatos omnes, non solum:’
clericos, activa Christi membra esse, quae facultates supernaturales et
proinde etiam vocationem divinam habent, ut pro suo quisque modo et
secundum mensuram propriae vocationis ad opus salutare Christi in hoc
mundo perpetuandum adlaborarent. Laici non sunt merum obiectum
— ut ita dicam ' — ecclesialitatis, sed verum subiectum; non sunt pro-
fani et pars huius saeculi nequam, sed sacerdotes Dei et Agni, ex mundo
assumpti ac in vivo Templo Dei quod Christus est tamquam lapides
vivi superaedificati! Nullus profecto in hoc pontificali coetu dabitur,
qui ex incongruo metu atque diffidentia caput hoc essentialiter mutilare
vellet, proinde ac si laicis maiores quam licet partes in vita et opere
Ecclesiae adiudicatae sint.

Fatendum tamen est permulta, quae hic praeclare dicta sunt, per-
fectam cohaerentiam et veram systematizationem nondum plene assecuta
esse. Reflexio siquidem theologica in hoc campo conclusiones definitivas
speculativas haud plene attigit. Fundamenta autem solida, ex Scriptura
et traditione hausta, nihilominus poni possunt et debent,

Unam alteramve tantum animadversionem principaliorem profero.

Prima’: Clerici, sacramentum Ordinis suscipientes, nullatenus amit-

tunt facultates, fura, gratias et obligationes quae ex baptismo et confir-
matione 1psis proveniunt.

Quapropter, theologice ® loquendo, christianis laicis deputari nequit
specialis campus ambitusque activitatis officiorumque qui ad ipsos prin-
cipaliter pertineret, ad clericos autem nonnisi wodo subsidiario et sup-
pletivo. Dogmatice loquendo, tam clerici quam laici sunt én mundo sed
non sunt de mundo. Dogmatice nullatenus dici potest laicos esse in pe-
ripheria Ecclesiae, cum ex mundo, quatenus in peccato positus est, non
eximus per solum characterem sed per maius maiusque incrementum
caritatis et gratiae in Christo Iesu. In hoc autem etiam laicus clericum
praecedere potest. Clerici per susceptionem Ordinis novas obligationes
assumpserunt, quibus principaliter et indispensabiliter satisfacere de-
bent, sed exinde nullatenus minus habiles effecti sunt ad illas obligatio-
nes explendas, quas ex baptismo et confirmatione contraxerunt. Hoc
theologice.

Historice, solummodo — rerum adiuncta hodierna scil. respicien-
do — dicere debemus, clericos ex mundo plus minusve expulsos esse
(in ecclesiam vel® sacristiam) et exinde laicis eo maiorem obligationem
incumbere, ut officiorum suorum, quatenus sunt membra Christi, con-
scii fiant eaque alacriori animo adimplere satagant! Sed haec consideratio
historica ad schema de apostolatu laicorum remittenda videtur. Schema
nostrum — theologicum, dogmaticun’ — ab hac duplici consideratione
confundenda prorsus immune esse non videtur. Certe, formula in pag. 9,
linn. 40-41, ubi dicitur laicos habere « principem locum », haec formula
sub hoc respectu reformanda est, forsan commutanda cum formula
« praecipuum locum », quod est aliud.” Secus timere possimus, ne
schema insano antagonismo inter clericos et laicos ansam praebeat.

Alia quaestio, quam schema laudabiliter tangit, sed quae maiorem
forsan concinnitatem obtinere poterit, est de natura coopetationis lai-
corum in opere salutifero Ecclesiae, Cum laici vocantur ut vires suas
in opus Christi et Ecclesiae impendant, tunc non intelliguntur solae
vites corporales, sed etiam spirituales; non femtum " manus et pedes,
sed etiam intellectus. Vocatio laicorum in Ecclesia nequaquam consi-
stit in sola exsecutione — uti nonnulli putare videntur — sed guando-
que etiam in inventione eorum quae exsequenda erunt. Decreta condere
et praecepta nomine Christi imponere, id ad solam hierarchiam pertinet;
at inveniendi in permultis casibus concretis quae decernenda sunt, id
minime solis hierarchis reservatum est, nam Spiritus spirat ubi vult!
Immo idem suo modo valere potest etiam pro scrutatione et investiga-
tione theologica: ultimum iudicium de rectitudine cogitationis in ma-
teria revelationis et de congruentia idearum, quae proferuntur, cum de-

posito fidei, haec ad Magisterium Ecclesiae pertinent; at cogitatio ipsa
et perscrutatio a capacitate intellectus et gratia illustrationis dependet,
quod ..."” neque laicis a Deo denegatum est.

Quapropter optime in schemate nostro dictum est de laicis: « Pro
sua cuiusque intellectuali cultura, sollerter incumbant in profundiorem
cognitionem veritatis revelatae atque catholicae doctrinae, tum pro sua
cutusque aedificatione, tum etiam pro enodandis sui temporis quaestio-
nibus » (pag. 9, linn. 33 ss.). Quapropter puto haec verba nullatenus
e schemate delenda sunt,” sed potius tota materia — pro posse —
adhue accuratius et magis harmonice describenda est.

Ecclesia enim nullum donum quod Deus ei offert spernere debet
et nihil interest per quem donum offertur. Ecclesia omnes intellectus
humanos in servitium gloriae Dei et salutis totius mundi assumere et
integrare debet; Ecclesia nihil boni — speciali modo nullam ideam
bonam! — perdere debet, sed tamquam optima dispensatrix omnium
donorum quae a Deo accepit, tum supernaturalium tum naturalium, di-
vina et humana semper coniungens, omnia in salutem et utilitatem to-
tius humanitatis convertere debet. Gratias.

In textu scripto tradito. ' saluto. ? deest, * solos. 1 deest.

5 deest. ¢ dogmatice. 7 deest. 8 deest. ? deest, 1 deest.
I tantummodo. 2 autem. B pullatenus e schemate delenda sunt verba
in pag. 9, linn, 33-36 (« pro sua culusque intellectuali cultura... quaestiones ») uti
nonnulli proponere videntur.

12
Exc.mus P, D. MARCUS GREGORIUS McGRATH

Episcopus tit, Caeciritanus, aux. Panamensis

Venerabiles Patres,

In schemate actuali... — dico primo: loguor in nomine plus quam
40 episcoporum ex variis nationibus Americae Latinae — in schemate
actuali, praesertim in nova dispositione quam omnino approbamus, per-
pulchra de populi Dei magna dignitate dicuntur, et lineae principales
apostolatus religiosi laicorum etiam indicantur, quamvis adbuc non sa-
tis clare’

Sed? par. 25 et 26, quae speciatim de laicis agunt, principalem dif-
ficultatem habent ex eo quod laicos nimis exclusive sub respectu apo-
stolatus respiciunt. Nonne primum est esse quam agere? Sed in textu

vita laicorum haud consideratur in se, nisi in quantum instrumentum
sit apostolatus — et quidem apostolatus stricto sensu sumpti, i. e. il-
lius qui fit ex mandato, ut dicitur, hierarchiae et religionem sive di-
recte, sive indirecte spectat. Profecto sunt aliqua dicta de munere tern-
porali laicorum, et quidem ex professo, sed idea non satis patefacta est
(videatis pag. 9, lin. 38, et pag. 10, lin. 27) quando subito iterum ab-
sorpta est idea in contextu hierarchico.

Huiusmodi manca descriptione exstruitur aliqua imago irrealis Ec-
clesiae in qua tota vita christifidelium videretur resumenda in hierar-
chica submissione, seu in aliqua pyramidi clericali, in qua, in infimo
gradu, sicut parvuli acolythi omnibus aliis subiecti, haberentur laici.
Vel, si velitis, tota vita Ecclesiae in mundo se haberet sicut hodie nos
invenimus in hac aula, maxime elucens Ecclesia in episcopatu, deinde in
cleris peritis, et denique completa ab aliquo coetu parvulo laicorum
qui nos in nostris laberibus inserviunt.

Patet quod huiusmodi imagines sunt irteales quia realitatem Ec-
clesiae non exhauriuntur, et hoc praecise quia non omnis vita christiana
laicorum resumenda est sub respectu apostolatus hierarchici, quamvis
sit maximi momenti, praesertim pro nostris regionibus pauciorum sacer-
dotum, huiusmodi collaboratio laicorum in operibus, sive directe sive
indirecte religiosis.

De facto multi, quinimmo longe maior pars laicorum nullum vel sal-
tem paucum tempus apostolatui hierarchico praestare possunt, sive
propter eorum paupertatem sive propter eorum vocationem ad saecula-
ria, et potius ex toto occupantur in sic dictis rebus mundanis. Certe ad-
sunt valores morales in his omnibus et est conscientiae laici moraliter
suo munere fungi. Sed ad hoc non eget nisi raro interventu hierarchiae;
sufficit sua formata conscientia ad prudenter agendum; et munus cleri
potius est illam conscientiam formare ad instar mentis Christi quam
omnia iudicia pro laicis inferre. In omnibus autem actionibus et mune-
ribus mere saecularibus laici ipsi sunt qui auctoritatem habent, etiam
quandogue super cleros’: puta de medico, de « polizia », de rectore
Status, quibus oboedire debemus in illorum competentia sicut et illi
nobis oboediunt in religiosis rebus. Aliis verbis, nulla est ratio cur chri-
stiana civilizatio sit ecclesiastica, ne dicam clericalis.

Hoc quod videretur esse affirmatio nimis obvia et simplex magnam
continet veritatem. Nos quidem episcopi et sacerdotes possumus facile
omnia considerare in terminis de religioso apostolatu in quo positi sumus
ut pastores gregis Domini. Facile exinde admittimus sensum valoris
naturalis rerum, Sic aiebat Etienne Gilson: « Bonum est offerre scien-
tiam Deo » sed, «ut vere et realiter quid offeratur Deo, requiritur

prius ut sit scientia », secus nihil offertur Deo, Omnibus nobis, in
quantum homines sumus, etiam sine baptismate, competit missio orga-
nizandi hunc mundum modo humano. Hoc magni momenti est, ut vi-
tetur tentatio parvi faciendi leges internas mundi socialis, culturalis ac
scientiarum. Vero aliquo sensu potest et debet dici exsistere veros va-
lores saeculares pro christianis. Laicus non debet hos valores — sub
praetextu nescio cuius profundae religiositatis — spernere, sed totis
viribus est el adlaborandum ut ordo creationis in dies perfectior fiat,
iuxta axioma christologicum « quod non est assumptum, non est sa-
natum ».

" In hoc campo naturalis scientiae et naturalium virtutum, catholici
possunt et debent agere cum omnibus hominibus bonae voluntatis ut
tam luculenter nos docent in tantis pericopis Encyclicae Litterae Sum-
morum Pontificum. Dolendum est ui catholici minus eminent in his
disciplinis quam ex eorum numero sperare potuerimus. Nonne ratio
invenienda esset in hoc quod nos nimis exclusive illis loquimur de apo-
stolatu religioso, paucum dicentes de humanis rebus? Hoc gravius
evadit nostro tempore quando ex una parte progressus technicus et
nova mentalitas scientifica mundo dominantur; et ex altera quando
multitudines crescentiae hominum in pluribus regionibus, in miseria
versantur. BEvangelium non praedicatur in vacuo. Magna problemata
quae nunc nostris regionibus, v. g. Americae Latinae intersunt homi-
nibus praecise versantur circa progressum desideratum et miseriam
actualem.’ Magni conatus fiunt ad civitatem terrenam magis conformem
dignitati et libertati hominum construendam. lamvero, saepe saepius,
Ecclesia ibi apparet ut tantummodo sese pracoccupans de rebus super-
naturalibus, quae res supernaturales vultum habent istius « philosophiae
evasionis » — © escape philosophy 7 ° -— de qua em.mus card. Gracias
iam locutus est.

Saepe etiam Ecclesia apparet in his regionibus uti arcto vinculo
ligata « veteri ordini rerum » — sive intellectualium, sive socialium.
Si ergo nos non possumus ostendere significationem humanam et chri-
stianam istius progressus hominum, si non luce clarius apparet quod
illorum labor confert ad iustitiam et amorem inter homines, ita ut
sit aliquomodo pracparatio longinqua vel adumbratio Regni Dei in
mutuo servitio rerum quibus homines frui debent in hac vita..., deinde
nos non possumus pontem facere cum mundo guem Summus Pontifex
Paulus VI indicat ut finem huius Concilii

Scripta alia tradam cum aliis aliquibus emendationibus in hoc sensu.
Dixi.

£«

In textu scripto tradito. ' Ante quinguaginta annos editores Codicis Turis
Canonici exiguam tantum mentionem fecerunt in eo de laicis. Nunc in Concilio
autem loquimur de illis longe et late, et praecise ut, in medio maximae constitu-
tionis de Ecdlesia, dicenda de eis aptum locum et modum inveniant, Sane ex hoc
liquet progressum respectu laicorum esse partem essentialem totius renovationis
Ecclesiae {aggiornamento) quae tam vivide expectatur ab omnibus, De his, ut
puto, omnes nos gaudemus,

Attamen adhuc perplures non tantum laici sed periti etiam necnon ipsi epi-
scopi qui hoc cap. III inspexerunt illud aestimant non adaequate laicorum munus
exprimere, proptereaque nimis « clericalem » sonare. Quare hoc affirmant?

Respondeo dicendum quod caput deficit in secunda parte ubi praecise de laicis
agit. In prima parte, quae est de populo Dei generatim et quae erit novum secun-
dum caput, perpulchre describitur vitam supernaturalem omnibus christifidelibus
communem. Haec omnia autem debent incarnari, ut ita dicam, in concretis adiunc-
tis uniuscuiusque status in Ecclesia. Pro hierarchia et clero hoc fit in capite de con-
stitutione Ecclesiae; pro ifs qui consilia profitentur verbum est in capite de voca-
tione ad sanctitatem. Hic autem esser facienda applicatio pro laicis (par. 25 et 26),
in hoc quod erit caput quartum, saltem in his quae eorum vitam et apostolatum
respiciunt, relinquendo pro alio capite ea quae sanctitatem respiciunt. Huiusmodi
applicatio in nostro capite autem in pluribus deficit,

1. Definitio laici. Tota paragraphus quae incipit in pag. 6, lin. 31, debet ex
contextu ubi nunc invenitur (qui agit de populo Dei tantum in genere) transferri
in partem secundam ubi de laicis proprie agitur. Definitio autem laici quam pa-
ragraphus proponit inepta videtur, Etenim cum laicus modo negativo definitur ut
ille baptizatus qui « nec ad ordinem hierarchicum, neque ad statum religiosum ab
Ecclesia sancitum pertinet », deficienter ille definitur per oppositionem ad duo
quae nullo pacto in eodem plano versantur. Hierarchia enim ad ordinem sacra-
mentalem pertinet, dum status teligionis viam ad perfectionem arripiendam dicit.
Ex hac manca definitione sequuntur nonnullae confusiones, v. g. religiosos nunquam
esse laicos, etiam quando ordinibus sacris carent, quod contradicit affirmationibus
in cap. 4, pag. 21, linn. 4 ss. de eadem re. Melius esset proinde simpliciter textum
definitionis sequenti modo immutare: « [amvero Sancta Synodus docet laicos
esse fideles qui baptismate in populum Dei cooptati in communi christifidelium
statn Deo serviunt, et pro parte sua missionem totius populi christiani in mundo
exercent, sed ad ordinem hierarchicum non pertinent ». Alias emendationes scrip-
tis tradam. * De apostolatu laicorum. ? super nos episcopos. 4 rea-
lem. * deest. ® ut vere humano modo vivant, si nos incapaces sumus
theologiam istarum rerum sic dictarum terrestrium proponere, si fides nostra,
caritate vivificata, opere et veritate, in socialibus effectibus, non se manifestat,
periculum magnum adest ne, in sic dictis « novis regionibus mundi» proxima
generatio in materialismum incidat. E contra, si attingimus hunc novum mundum
ideologia christiana, amoris et iustitiae, in qua omnis veti nominis progressus me-
lius intelligitur et ardentius desideratur, poterimus ultimum finem huius Concilii
a Summo Pontifice Paulo VI indicatum adimplere, hoc est ut Ecclesia « humanam
consortionem nostrae aetatis, quodam quasi ponte instituto attingat » (Alloc. ad
Patres Conc. Oecum, Vat, II, die 29 sept. 1963). En, uno verbo, problema.
Omnino consentio his quae dicta sunt ab exc.mo D. Hervds. Apostolatus laici
qui non ex gratia et caritate procedit, nihil valer et brevi extinguitur. Praecise

nobis est nostris laicis magnalia supernaturalia plenius communicare, sicut optime
fiar in illis cursibus christianismi (Cursillos de cristiandad) cuius fundator provi-
dentialis est ipse exc.mus Hervids, ut populus novus Dei mundum ei consecret in
hymnum et laudem gloriae. Sed hoc non fit in vacuo, neque tantum in templo
vel sacristia, potius Ecclesiae fide et sacramentis roborati homines christiani cre-
brius in mundo laborant er ibi salus ipsorum et proximorum sudore suarum
frontium promerentur. Sanctitas populi Dei inserenda est in mundo reali eorum; et
sacerdotium regale eofum exercendum est ad mundum dominandum pro Dei glo-
tia et hominum servitio, 7 Scriptis tradam aliquos textus quibus haec dimensio
temporalis realitatis laicorum potest forse explicitius tractari in hac parte. Ne
dicant aliqui omnia haec videnda esse in schemate de apostolatu laicorum vel in
alio XVII de Ecclesiae munere erga mundum, respondeo principia doctrinalia hic
ponenda esse ut facilius consequentia ibi ostendatur.

[Subscripserunt] Alfredo Viola, ob. de Salto in Uruguay; Sergius Méndez
Arceo, ep. Cuernavacensis (Mexico); Aloisius Baccino, ep. S. Toseph (in Uruqua-
ria); Roberto Caceres, ob. de Melo (Uruguay); Fr. Valenzuela, ob, de Antofagasta
{Chile); Eladio Vicufia A., ob. de Chillan (Chile); Marcelo Mendiharat, ob, coad.
de Salto {Uruguay); Guillermo C. Hartl, vic. ap. de la Araucania; fr. Francisco
Valdes S., ob. de Osorno (Chile); Teodoro Fugenin, ob. tit. de Gerisso; Enrique
Alvear, ob. aux. de Talea; J. Manuel Santos A., ep. Valdiviensis; Vladimirus Botié,
ep. de Punta Arenas (Chile); Augusto Salinas, ob. de Linares (Chile); B. Pifiera C.,
ep. Temucensis (Chile); Juan Feo Fresno, ob, de Copiapd (Chile); Raul Zambrano
C., ob. de Facatativd {Colombia); Miguel Antonic Medina, ob. aux. Medellin (Co-
lombia); Bernardo Arango, ob. de Barranca Bermeja (Colombia); José Arango, pref.
ap. de Guapi (Colombia); José M. Garrizo V., ob. de Chitré {Panama); Pedro José
Rivera Mejia; Angel M. Ocampos B., ob. de Tunja (Colombia); Alfonse Uribe, ob.
aux. de Cartagena (Colombia); Jorge A. Giraldo, ob. de Pasto; fr. Vicente Roig y
Villalba, vic. ap. de Valledupar; Marceliano E, Canyes, pref. ap.: Tomids A. Clavel
M., ob. de David; Juan J. Diaz Plata OP, prel. null. de Bertrania (Colombia); José
Toachim Florez, ob. Duitama; Alberto Rencoret, arz. de Puerto Montt; Al. Men-
chaca L., ob. tit. de Pinara (Chile); Laurentius M. Graziano, ep. aux. S. Annae;
Antonio Rossi, ob. de Venado Tuerto; Alberto Devoto, ob. de Goya (Argentina);
Francisco Beckman, arz. de Panami; Vicente Zazpe, ob. de Rafaela (Argentina);
Manuel Taio, ob. de Santiago del Estero; Antonio M. Aguirre, ep. S. Isidori in
Argentina; Antonius Quarracino, ob. de 9 de Julio (Argentina).

Auimadversiones additae:

N. 25, pag. 9, linn. 3 s., ponatur: « est participatio ipsius missionis Eccle-
slae salvificae, titulis omnibus christifidelibus communibus, scilicet baptismo, con-
firmatione et eucharistia, a sacra hierarchia determinatus, si opportunum fuerit,
quantum ad modum diversis necessitatibus Ecclesiae accommodatum, quin tamen
propter hanc determinationem laici ex suo statn in mundo, etiam si aliquam par-
ticipationem sacramento otdinis receperint, in omni casu exeant s,

Eadem pagina, linn. 24-25, loco « evangelico nuntio », ponatur « evangelico
testimonio ». Sic melius enucleatur sensus vocis « apostolatus ».

N. 25, pag. 9, lin. 9, compleatur textus hoc modo: «etiam operosa suo
modo prudentia sua supernaturali participent ».

In n. 26, pag. 10, linn. 32-34, inversionem vocabulorum fiet hoc modo:

« semper vero cum prudentia et caritate, humilitate et veracitate, debita reve-
rentia et fortitudine erga illos, qui ratione... ».

N. 26, pag. 10, lin. 39, haec addantur: « in Christo considerent, in omnibus
rebus quae directe vel indirecte non spectant ad veritatem fidei, ad communi-
tatts christianae regimen pastorale, vel ad sacrum Dei cultum, libertati filiorum
Dei confidenter et reverenter consentientes ».

Sic melius ostenditur civilisationem « christianam » non esse necessario « ci-
vilisationem ecclesiasticam » vel « clericalem ».

Servetur textus propositus in Emendationes, fasc. 1T, pag. 10-11, circa « cha-
racterem saecularem laicis proprius et peculiaris ».

In n. 25, pag. 9, lin. 41, addantur haec verba: « Per suam in disciplinis pro-
fanis eminentiam, per activitatem suam gratia Christi intrinsecus elevatam etc. ».

In n. 25, pag. 10, lin. 14, ut vitetur impressio « imperialismi » proponitur
loco « Dej impetio », sequentia verba: « Domini spiritu ».

Sic melius ostenditur momentum operum sacculatium in conditione christia-
na laicorum fidelium in munde et in Ecclesia.

13

Exc.mus P, D. TACOBUS EUGENIUS LUDOVICUS MENAGER
Episcopus Meldensis

Venerabiles Fratres,

Propositionem practicam enuntiare vellem relate ad « definitionem »
laicorum et eorumdem statum in Ecclesia (pag. 6, linn. 31-40).

1. Auditores laici, postquam cap. I11 nostri schematis de Ecclesia
perlegerunt, mentem suam membris commissionis de apostolatu laico-
rum clare aperuetunt, exoptantes insuper ut votum suum ipsis Patribus
Concilii exprimatur.

Omnes auditores praesentes, ex qualicumque regione, unanimiter
aestimaverunt textum esse satis deficientem: quia descriptio fit in forma
nimis adhuc negativa, ut iam dictum est; praeterea, descriptio insufh-
cienter illustrat missionem splendidam laicorum, quam nullus alius sub-
stituere posset.

Enixe, igitur, cupiunt auditores laici ut alius textus exaretur cum
maiori claritate, maiori praecisione et in forma magis positiva,

2. Quomodo bis votis satisfaciendum erit?

a) Ad formam mere negativam prorsus vitandam, et nihilominus
necessariam distinctionem inter clericos, religiosos et laicos retinendam,
hoc proponerem, consentientibus nonnullis episcopis: ut forma positiva
schematis de apostolatu laicorum adhibeatur (in hoc schemate,' pag. 5,
lin. 15), vel qualiscumque formula huiusmodi, quae in eodem textu
apte exprimat vocationem propriam clericorum; religiosorum et laico-

rum, per modum enumerationis et non iam per formulam negativam
vel exclusivam. Dicerem, v, g.: « Iamvero in populo Dei 4l ad statum
clericalem vocantur, aléi ad statum religiosum per Ecclesiam sancitum,
alii tandem — quos Sacrosancta Synodus nomine laicorum intelligit —
baptismate in populum Dei cooptati etc. ... ». Sic haberemus formulam
positivam simul ac claram distinctionem,

b) Quoad substantiam descriptionis laicorum aliquis observare
posset quod iam in cap. 111 multa elementa positiva contineantur, quae
pariter in descriptione populi Dei et sacerdotii universalis fidelium ap-
parent; sed notandum est quod multa ex illis elementis alium in locum
distribuentur si cap. IIT, ut praevidetur, in duas partes dividetur.

Opportunum ergo esset in descriptione laicorum elementa essen-
tialia denuo assumere, ut in pleniorem lucem appareant aspectus posi-
tivi eorum vocationis proprige in Feclesia et ut melius determinetur
et illustretur eorum status necnon eorum missio.

Proinde textum in melius mutatum proponere vellem, i. e. ipsum
textum schematis cum aliquibus emendationibus. Textus ergo sic so-
naret: « Iamvero in populo Dei alii ad statum clericalem vocantur, alii
ad statum religiosum ab Ecclesia sancitum, alii tandem — quos Sacro-
sancta Synodus nomine laicorum intelligit — baptismate in populum
Dei cooptati, membra mystici Corporis Christi effecti et dignitate per-
sonae in Fcclesia Dei pollentes, in communi christifidelium statu Deo
serviunt et ad caritatis plenitudinem assequendam vocantur, necnon
ad missionem totius populi Dei in mundo explendam secundum suam
propriam operationem munere funguntur ». Ef explico:

a) Cur addidimus: « membra mystici Corporis Christi effecti et
dignitate personae in Ecclesia Dei pollentes »?

Quia laici enixe desiderant ut habeantur sicut membra Ecclesiae
fuxta plenissimum sensum huius vocabuli, i. e. sicut membra activa,
subiecta iutis et officiorum, reapse adulti christiani qui ut tales aesti-
mandi sunt, quod fit praesertim illos rogando ut per propriam capaci-
tatem ac per suam multiformem activitatem in mundo et in Ecclesia
regnum Dei promoveant.

b) Cur addidimus: « ad caritatis plenitudinem assequendam vo-
cantur »?

Quia verba « Deo serviunt » a multis intelliguntur ut pura obser-
vatio mandatorum circa cultum Dei et sic aliquid « staticam » redolent.
Praeter notionem « servitutis » addenda est ergo « vocatio ad sanctita-
tem » i. e, ad perfectionem caritatis, juxta illud S. Pauli ad Ephesios scri-
bentis (cap. 1, vers, 4); « Ut essemus sancti et immaculati in conspectu
elus in caritate ».

14

Ultimam phrasim tandem, a lin. 36 incipientem, in melius mutari
vellem:

4) quia textus schematis sensum aliquomodo incertum exprimit.
Etenim non agitur tantum de samatione huius mundi in sua structura
intima et de valoribus moralibus afferendis, sed etiam manifestatione
Evangelii salutis omnibus hominibus, ut ad fidem in Christum Dominum
perducantur.

b) Insuper ostendendum erat quod laici, proprie per suam parti-
cipationem conditionum et laborum huius mundi, missionem suam spe-
cificam explere possunt.

Sic textus sonaret (ultima werba): « Laici, igitur, secundum voca-
tionem suam specificam in laboribus huius mundi et in ordinariis con-
ditionibus vitae familiaris et socialis partes ex officio agentes, spiritu
evangelico ducti ad modum fermenti mundum velut ab intra sanctificant
et testimonio vitae suae, fide, spe et caritate fulgentis, Christum mani-
festant et ad eum verbo et opere, fratres suos perducunt ». Dixi.

In textu scripto tradito: ' deest,

Animadversiones additae:

Hi diversi aspectus modo sat explicito exprimuntur in emendationibus ab em.mo
card. Suenens propositis Pars II pp. 10-11.

His emendationibus plene assentio, paucis verbis exceptis, salva reverentia.

1. « Saecularis character » etc. mallem dicere « saecularis nota » ut confusio
vitetur cum « charactere » bhaptismatis..,

2. Lin. 3 huius par. « saeculari conditioni », mallem alia vocabula quia ver-
bum « saeculatis » etsi usuale, non facile intelligitur a laicis et quamdam aequi-
vocationem prae se fert. Mallem dicere v, g «secundum formam.., et rerum
adiuncta in mundo degunt, vivunt quae ex eorum intima praesentia in mundo et
participatione elus negotiis dimanant ».

3. Lin. 6, «ad ipsos etc. ». Ut aequivocationes vitentur et magis appareat
duplex et indivisibilis (in existendo) missio laicorum, mallem dicere: « Ad ipsos
proprie pertinet non tantum res temporales omnes ut cooperatores Creatoris ge-
rere, sed etiam illas jta illuminare atque ordinare ut secundum Christum et in
Christo exsistant ac crescant » (omnia instaurare in Christo) Eph. 1,

4, Pag, 11, lin. 2 «coram saeculo», mallem dicere: «coram hominibus »
{(« luceat lux vestra coram hominibus... »).

5. Lin. 5, pag. 11, delerem « quibus augeantur » etc. usque « castitas » ut
abbrevietur textus; et dicerem « ## in cunctis negotiis etc. » (lin, 7).

6. Lin. 8, « laici insuper » remitterem in fine articuli quia hic non agitur de
apostolatu specifico laicorum, Sic praetermitterem: « Uno verbo quod anima
est in corpore, hoc sunt in mundo christiani »,

7. Adderem tandem: « Quod autem facere non valent nisi consilium se-
quende S. Pauli ad Romanos: « Nolite conformari huic saeculo, sed reformamini
in novitate sensus vestri, ut probetis quae sit voluntas Dej bona et beneplacens
et perfecta »,

14

Exc.mus P. D. IGNATIUS ZIADE
Archiepiscopus Berytensis Maronitarum

Venerabiles Patres, carissimi Observatores et Auditores,

Circa caput de populo Dei et speciatim de laicis, proponere vellem
tantum animadversionem generalem quae videtur christianis orientalibus
maximi momenti. Haec est: quidam enim fere abest ab hoc capite, scil.
Spiritus Sanctus. Sermo quidem fit de Spiritu Sancto, in cap. I huius
schematis, in par. 3, sed postea non satis apparet eius praesentiam uni-
ficare totum mysterium Fcclesiae, Porro, secundum traditionem Sacrae
Scripturae et constantem traditionem Ecclesiae in oriente, non est theo-
logia Ecclesiae nisi pneumatologica, i. e. Ecclesia mysterium est effu-
sionis Spiritus in novissimis temportibus...’

Aetas Fcclesiae in historia salutis vocatur a Patribus « Oeconomia
Spiritus ».

Necessitas emendandi hufus capitis, et fortasse cuiusque capitis
schematis de Ecclesig sub lumine illius realitatis centralis, diversis ratio-
nibus, apparet:

a) Ratione renovationis Ecclesiae. Theologia de Ecclesia evoluta
est in occidente magis sub respectu Christi, modo potius iuridico, in
oriente autem magis sub respectu Spiritus Sancti, modo potius mysterico.
Hi duo aspectus complementarii sunt et uniri debent, Momentum adesse
videtur accipere denuo totas divitias traditionis totius FEcclesiae,

b) Ratione oecumenica. In tali pleniore expositione fidei, tandem
possumus cum fratribus nostris orientalibus alteri alteros intelligere et
recognoscere in eadem Ecclesia, una et indivisa, non tantum juridice
sed praesertim mystice sumpta.

c) Ratione pastorali. Illa plenior traditio profundius explanare
videtur realitatem missionalem, historicam, communitariam, sacramen-
talem et eschatologicam populi Dei in aetate Ecclesiae. Hodiernus mun-
dus qui considerat saepius Ecclesiam ut magnam organisationem socio-
logicam et tamen Spiritu Dei esurit, sic non frustrabitur in exspecta-
tione sua.

Ideo, quinque notationes proponi possunt de oeconomia Spiritus.

1. De missione evangelica Ecclesize. Novus populus Dei est « Ec-
clesia » quia in ea Verbum Dei per Spiritum Sanctum « vocat », tra-
ditur, intelligitur et proclamatur. Proinde, missio Ecclesiae in istis no-
vissimis diebus debet:

a) Vetus Testamentum intelligere in Spiritu Resurrectionis Chri-
sti ... et illud adhibere ut paedagogum qui ducit ad Christum ...* ita ut
assumantur valores positivi omnis gentis et omnis religionis,

b) Praedicare Evangelium secundum quatuor testes eius, qui,
modo complementaric, narrant actionem Spiritus Sancti in Christo,
« uncto » Dei. Sicut olim tota vita Domini ducta est a Spiritu, ita
nunc vita Corporis eius.

2. De bhistoria populi Dei in actate Ecclesiae. Actio pastoralis Ec-
clesiae, in nostro capite, inspirari deberet a sensu historiae salutis eius-
que aetatis in qua vivimus. Notare sufhiciat, v. g., quod Actus Aposto-
lorum, qui narrant typice gesta Spiritus in Ecclesia, extenduntur a Hie-
rosolymis ...* ubi stat « ecclesia-matet » secundum oeconomiam salutis,
usque ad Romam ...°, Babylonem novam ubi populus Dei manet in exsilio
donec adveniat nova Terusalem ...°. ITic est sensus « spitritualis » Romae
in tempore Ecclesiae. « Ecclesia-mater » translata est in Romam, post
amissionem primi populi Dei..." non quasi illa fuisset origo omnium
ecclesiarum ac ut imponeret illis indolem suam, sed ut fiat centrum visi-
bile novi populi Dei in exsilio usque ad consummationem saeculi huius.
Sic in Babel huius mundi, operat virtus Spiritus in adunationem homi-
num ..°. Roma igitur signum est conditionis apocalypticae Ecclesiae,
nondum triumphantis sed iam testimonium perhibentis Resurrectioni
Domini nostti in tribulatione,

3. De charismatibus in tempore Fcclesiaze, Verbum « aequalitas »
vel « inaequalitas » in par. 23, ambiguum et non concordans videtur cum
Sacra Scriptura quae potius loquitur de diversitate « gratiarum et mini-
strationum et opetationum » ..." in uno Spiritu. Sic ministratio episcopi
Romae, i. e. « ecclesiae-matris » in exsilio, pertinet ad « servum servo-
rum Dei » secundum appellationem semiticam ortam ex Ierusalem, prima
« ecclesia-matre ». Quia modus proprius energiae Spiritus Sancti est col-
ligere, datur in omni effusione charismatica aliqua collegialitas. Sicut epi-
scopus Romae, in suo ministerio particulari, membrum est collegii epi-
scoporum, cuius est principium unitatis, ita, mutatis mutandis, omnis
minister, sive in hierarchia, sive in sacerdotio universali quo constitui-
tur « laicus », i. e. « ex populo Dei », membrum est corporis ecclesiae
localis circa episcopum, centrum eiusdem Ecclesiae, et, per episcopum,
corporis totius Feclesiae,

4. De sacramentalitate novi populi Dei (in par. 24). In oeconomia
Spiritus, illa collegialitas est primario ontologica et sacramentalis, secun-
dario tantum socialis et iuridica. Omne sacramentum, secundum tradi-
tionem orientalem, operatio est Spiritus Sancti qui extendit energiam
Resurrectionis in prima creatione. Melius ostendi potest quod Eucha-

ristia non est tantum sacramentum quod « inter cetera » sed quasi
forma ceterorum. Talis motio unificans Spiritus Sancti apparet in litur-
giis orientalibus ubi omne sacramentum exprimitur modo eucharistico,
cum lectionibus Sacrae Scripturae et in anaphora gratiarum actionis.

5. De missione eschatologica Ecclesine. De hac indole eschatologica
optamus fusius tractari in par. 25. Tempus Ecclesiae enim specificatur
ab inchoatione novae creationis, i. e. Spiritu nobis dato, in prima crea-
tione: adoptio filialis iam effusa est in Ecclesia sed nondum plene mani-
festata in mundo ...". Inter illud « iam » et hoc « nondum » erumpit mis-
sio Ecclesiae. Tdeo Spiritus movet Ecclesiam modo paschali tum in sa-
cramento tum in re sacramenti quae est Caritas. Redemptio mundi fit
nunc in spe..", i. e. caritas Ecclesiae est fermentum Resurrectionis in
farina huius creationis. Apostolatus igitur non est activismus sed partu-
ritio novae creationis per medium Ecclesiae in qua Spiritus ingemiscit
et ex qua effunditur...”

Conclusio. QOptatur quod adhortatio finalis ..."” verbum loquatur de
novitate Spiritus, tum ad significationem sacramentalem laboris oeco-
nomico-socialis laicorum, tum ad vitam eorum in vera libertate Spiri-
tus ..."" ut pulchrius effulgeat potentia Resurrectionis Domini qui, per
Crucem, recapitulat universam creationem...” Gratias.

In textu scripto tradito: ' (Act. 2, 17). 2 (Lc. 24, 45.48). * (Gal,
3, 24). 4 (cap. 1). 5 (cap. 28).  (Apoc, 17-21). 7 (Rom. 9-11;
Act, 28,28). ¥ (Gen. 11, 1-9; Act. 2, 1-11).  ® (1 Cor. 12, 4-6). (1 Io.
3,1-2). 1 (Rom. &, 24), 2 (Rom. 8, 19-27). 5 (par. 27). ¥ (Gal. 5).
8 (Rom. 8, 12-18; Eph. 1, 10),

15

Exc.mus P. D. ALFONSUS URIBE JARAMILLO
Episcopus tit. Aureliopolitanus in Asia, aux. Carthaginensis in Columbia

Carissimi Fratres,

Ut melius considerentur condicio et missio totius populi Dei, tum
hierarchiae tum laicorum, necesse est realitatem sacerdotalemn totius Cot-
poris mystici clatius ostendere hoc in schematis capite.

Natura, etenim, corporis eadem est ac eius capitis, Jamvero Chri-
stus « quem posuit Pater caput supra omnem Ecclesiam » ..." est « Sa-
cerdos in aeternum » ..° et sacerdotio substantiali pollet inde ab ipso
instante incarnationis, quia eius missio cultualis et redemptrix est stricte
sacerdotalis et sacerdotio ideoque indiget. Etenim sacrificio suo crucis

omnem gloriam et honorem Trinitati Beatissimae tribuit, simulque
redemit nos.

Ergo quum Ecclesia sancta sua, missionem sacerdotalem ipsam Chri-
sti sui Capitis, et inseparata ab eo, prosequatur, necesse ad hoc est ut
tota sit sacerdotalis, sen #¢ siz* corpus sacerdotale Christi sacerdotis ...,
iuxta verba S. Leonis Magni: « Omnes enim in Christo regeneratos con-
secrat sacerdotes: ut praeter istam specialem nostri ministerii servitu-
tem, universi spirituales® et rationabiles christiani agnoscant se regii
generis, et sacerdotalis officii esse consortes »...°

Hoc utigue fit per characterem sacerdotalem ut S. Thomas in Q. 65
partis 11T docet et ut Pius papa XII in Encyclica Mediator Dei asse-
ruit.

Charactere vero confirmationis fideles sacerdotium Christi intimius
participant, novamque potestatem cultualem activam recipiunt, simul
et apostolicam, defendendi scil. et dilatandi regnum Dei.

Haec participatio illuminat vitam christianam omnium fidelium, et
in primis finalitatem cultualem totius populi Dei quae mediante partici-
patione activa cultus a Christo instituti obtinetur, iuxta verba S. Augu-
stini: « Tota redempta civitas offert et offertur per sacerdotem magnum
Tesum Christum » ...°. Et ius simul et officium pastorale omnis baptizati
clare apparent.

Apostolatus enim laicorum est participatio ipsius missionis Ecclesiae
salvificae, eo quod haec missio a Christo sacerdote accepta essentialiter
sacerdotalis sit et per characterem sacramentalem ad illam adimplendam
fideles apti evadant, ita ut eorum opus, ad sic dictam mundi consecra-
tionem, ducat mundum hunc totum ad finem suum ultimum qui est
laudes Deo offerre.

Conscientia huius communis realitatis sacerdotalis erit elementum
optimum ad unitatem arctam omnium fidelium attingendam, et funda-
mentum laicorum unionis cum sacra hierarchia, i. e. cum his fidelibus
ad populum Dei etiam pertinentibus, qui sacramento Ordinis conse-
crantur, et quos omnes existimare ut ministros Christi et mysteriorum
Dei dispensatores tenentur.

Haec denique’ realitas sacerdotalis populi Dei ostendit etiam suam
mirabilem continuitatem post peregrinationem eius quando caelum fe-
liciter attingit. Ecclesia enim triumphans, in aeternum functionem sa-
cerdotalem exercet per ipsum et cum ipso et in ipso suo capite. Ita in
Apocalypsi in caelo degentes dicunt: « Redemisti nos sanguine Tuo et
fecisti nos sacerdotes regni Tui », In Patria sane Ecclesia missionem
cultualem lacta adimplet illo cultu mirabilibus figuris in Apocalypsi
descripto.

Unde concludimus: si totus populus Dei sub luce suae realitatis
sacerdotalis inspiciatur, melius eius dignitas, missio et unio apparebunt.

Humiliter denique peto ut in pag. 7, lin. 18, loco verbi « essentia-
liter » ponatur « sacramentaliter », quia sacerdotium Christi quod hie-
rarchia et laici participant unum est. Participatio autem huius sacerdo-
tii differt prout characteres diversi in sacramentis baptismatis, confirma-
tionis et Ordinis recipiuntur. Dixi.

In textu scripto tradito: ' (Eph. 1, 22). 2 (Ps. 109, 5). ? deest.
* Hoc utique fit per characterem sacramentalem baptismatis, 5 spirituales.
¢ Et quid tam sacerdotale quam vovere Domino conscientiam puram, et immacu-
latam pietatis hostias de altari cordis offerte? Quod cum omnibus per Dei gra-
tiam commune sit factum, religiosum tamen vobis atque laudabile est ut uhum
celebretur in toto Ecclesiae corpore pontificii sacramentum, quod, effuso bene-
dictionis unguento, copiosius quidem in supetiora profluxit, sed non parce etiam
in inferiora descendit» (M. PL 54, 149). 7 deest. ¥ (PL 41, 284).

? deest.

Moderator: Proxima congregatio generalis habebitur crastina die,
hora nona.

Secretarius generalis: Communicantur exitus suffragationum mane
peractarum:

Emendatio IV:

Praesentes votantes . . . . . . . . . . 2234
Dixerunt place: . . . . . . . . . . . 2113
non placet . . . .o 118
placet iuxta modum, ergo nulla vota . . 2
Suffragia nulla . . . . . . . . . . . 1

Emendatio V:

Praesentes votantes . . . . . . . . . . 2231
Dixerunt placet . . . . . . . . . . . 1722
non placet . . . . . . . . . 509
Emendatio V1.
Praesentes votantes . . . . . . . . . . 2216
Dixerunt placet . . . . . . . . . . . 1840
non placet . . . N 371
placet iuxta modum, ergo nuI]a Vota .o 4

Suffragia aulla . . . . . . . . . . . 1

Emendatio VII:

Praesentes votantes . . . . . . . . . . 2123
Dixerunt placet . . . . . . . . . . . 2111
non placet . . . . . . . . . 12

Emendatio VIII:

Praesentes votantes . . . . . . . . . . 2110
Dizerunt placet . . « « o« + + = » » « 2088
wom Pplacer . . . . .« « & = 20
placet iuxta modum, ergo nullum . . . 1
Suffragium nullum . . . . . . . . . . 1

Omnes emendationes, igitur, placuerunt,

Em.mus P. D. Eucenius card. TiSSERANT: Reponatur Sacrosanc-
tum Evangelium.



